
2020-yil 25-yanvardan chiqa boshlagan

Oʻzbekiston  Respublikasi Prezidenti 
Matbuot xizmati surati.

O‘ZBEKISTON RESPUBLIKASI PREZIDENTI SHAVKAT MIRZIYOYEVNING XIVA SHAHRIDA 
“ARDA XIVA” XALQARO TURIZM MARKAZINING TANTANALI OCHILISH MAROSIMIDAGI NUTQI

Assalomu alaykum, qadrli vatandoshlar, 
muhtaram Xorazm ahli!

Hurmatli mehmonlar!
Bugun siz, azizlar bilan shonli 

tariximiz ustunlari va Yangi Oʻzbekiston 
poydevori chambarchas bogʻlangan 
moʻtabar diyorda — qadimiy Xorazmda 
diydor koʻrishib turganimdan benihoya 
xursandman.

Xorazm dunyo sivilizatsiyasi va 
madaniyatiga bebaho hissa qoʻshgan Sharq 
gavharidir. Bu koʻhna yurt jahonga dongʻi 
ketgan ne-ne olim-u fozillar, sarkarda va 
sultonlar, aziz avliyolar, betakror shoir va 
hofizlar vatanidir.

Ilm-maʼrifat mashʼallari boʻlgan 
Muhammad al-Xorazmiy, Abu Rayhon 
Beruniy, Pahlavon Mahmud, Ogahiy, 
vatanparvarlik timsoli boʻlgan Najmiddin 
Kubro va Jaloliddin Manguberdi singari 
ulugʻ zotlar xalqimizning faxru iftixoridir.

Shu maʼnoda, jahon olimlarining “Ulugʻ 
novator Beruniy fanning bir qator hal qiluvchi 
yoʻnalishlarida oʻz davridan 500 yillab, hatto 
undan ham koʻproq ilgarilab ketgan”, degan 
eʼtiroflari bu zaminning buyuk salohiyatidan 
dalolat beradi.

Xorazmning havas qilsa arziydigan 
yana bir bebaho boyligi bor. Bu — uning 
muhtasham tarixiy obidalaridir. Ochiq 
osmon ostidagi shahar-muzey — “Ichan 
qalʼa” majmuasi umumbashariyat xazinasi 
sifatida UNESCO roʻyxatiga kiritilgani ham 
fikrimizni tasdiqlaydi.

Eʼtibor bering, viloyatda 260 dan ziyod 
madaniy meros obyekti mavjud. Va ularning 
tarixi bir necha asrlarga borib taqaladi. Hech 
shubhasiz, ular oʻzining noyob va goʻzal 
meʼmoriy qiyofasi bilan nafaqat Oʻzbekiston, 
balki butun Markaziy Osiyoning jahon 

ravnaqidagi betakror oʻrnini belgilab 
beradigan tirik tarixdir.

Aziz yurtdoshlar!
Bugungi kunda biz Yangi Oʻzbekistonni 

barpo etish maqsadida oʻzgarish va 
yangilanishlar yoʻlini qatʼiyat bilan davom 
ettirmoqdamiz.

Boshlagan islohotlarimiz doirasida 
tinchlik va doʻstlik jabhasi boʻlmish turizmni 
rivojlantirishga alohida strategik yoʻnalish 
sifatida eʼtibor qaratib kelayotganimiz albatta 
bejiz emas. Chunki, turizm — bu faqat sayr-u 
sayohat, mazmunli dam olishgina emas. 
U avvalo ellarni ellarga, dillarni dillarga 
bogʻlaydigan, mehnatkash va bagʻrikeng 
xalqimizning boy madaniyati va tarixiy 
merosini, uning ochiq qalbini dunyoga 
namoyon qiladigan koʻzgudir.

Biz tarixiy yodgorliklar, madaniy 
meros obyektlarini asrab-avaylab, ularni 
global turizm tarmogʻiga faol jalb etish 
borasida keng qamrovli islohotlarni amalga 
oshirmoqdamiz.

Shu bilan birga, milliy meʼmorchilik 
yechimlarini qoʻllagan holda, bir 
vaqtning oʻzida tarix va zamonaviylikni 
mujassam etgan yirik turistik majmualarni 
koʻpaytirishga alohida urgʻu beryapmiz.

Algebra va algoritm asoschisi Muhammad 
Xorazmiy bobomiz aytganlaridek “Tartib va 
toʻgʻri hisob-kitob — har qanday yutuqning 
garovidir”. Shu sababli ham mamlakatimizda 
turizm salohiyatini yuksaltirish boʻyicha aniq 
va puxta rejalar asosida ish yuritilmoqda.

Biz bundan uch yil oldin Samarqandda 
“Boqiy shahar” deb nom olgan yirik turis tik 
majmuani ishga tushirgan edik. Bugun esa 
Xorazm zaminida “Arda Xiva”, oddiy qilib 
aytganda, “Boqiy Xiva” kompleksi tantanali 
ravishda ochilmoqda. Bu noyob maj-

mua ulkan rejalarimizning yana bir amaliy 
natijasidir.

Qisqa fursatda bunyod etilgan ushbu 
muhtasham xalqaro turistik maskanda 17 
ta mehmonxona va mehmon uylari, 9 ta 
restoran, har biri kuniga 2 ming sayyohga 
xizmat qiladigan ochiq va yopiq akvaparklar, 
3 ming oʻrinli amfiteatr, 5 ta kino va konsert 
zali, koʻrgazmalar pavilyoni, 70 ta doʻkon, 
300 ta savdo rastasi, 11 ta hunarmandlar uyi, 
Sharq bozori va zargarlik markazi, favvoralar, 
sayr uchun 4 kilometrli sohil boʻyi yoʻlagi 
ishga tushmoqda.

Bu borada Xorazmning shonli oʻtmishidan 
hikoya qiladigan “Koʻhna Urganch” muzeyi 
aholimiz va sayyohlarning sevimli maskaniga 
aylanishi shubhasiz.

Ana shunday ishlarimiz hisobidan 
viloyatga turistlar oqimi qoʻshimcha ravishda 
1 million nafarga oshadi, xizmatlar 1,2 trillion 
soʻmga koʻpayadi, kamida 2 mingta ish oʻrni 
yaratiladi.

Ishonchim komil, “Arda Xiva” 
Xorazmdagi turizm rivojida yangi sahifa 
ochadi, viloyatning ikkinchi “tashrif 
qogʻozi”ga aylanadi.

Fursatdan foydalanib, ushbu majmuaga 
sarmoya kiritgan tadbirkor va investorlarga, 
fidokorona mehnat qilgan quruvchi va 
mutaxassislarga, bu ezgu ishga munosib 
hissa qoʻshgan barcha insonlarga samimiy 
minnatdorlik bildiraman.

Ushbu betakror maskan Xorazmga, butun 
xalqimizga muborak boʻlsin!

Hurmatli Xorazm ahli, aziz mehmonlar!
Xorazmning hali ishga solinmagan turis-

tik salohiyati juda katta. Xabaringiz bor, Xiva 
tumanidagi 2 ming 400 gektar yerni Xiva 
shahriga oʻtkazyapmiz. Bu joyda “Sahro 
yulduzi” turistik kompleksi bunyod etiladi. 

Bu hududda mehmonxonalar, koʻngilochar 
markazlar, gastronomik va savdo koʻchalari, 
muzeylar, ekouylar, yozgi lager, ekstremal 
turizm obyektlari barpo etiladi.

Kompleks qurilishi boʻyicha ishlarni shu 
yildan kechiktirmasdan boshlaymiz. Bosh 
vazir A.Aripov bunga bosh-qosh boʻladi.

Shuningdek, Tuproqqalʼada choʻl 
hududidagi 5 ming gektar yerda safari va 
ov turizmi rivojlantiriladi. Urganch shahri, 
Shovot, Qoʻshkoʻpir, Xiva va Hazoraspdan 
oqib oʻtadigan Gʻazovot, Polvon, Shovot 
kanallari boʻylarida 50 million dollarlik 80 
ta xizmat koʻrsatish, savdo-koʻngilochar 
obyektlari ishga tushiriladi. Bogʻot, Gurlan, 
Yangibozor va Urganch tumanida turizm 
qishloqlari tashkil etiladi.

Biz ajdodlarimiz qoldirgan beqiyos ilmiy-
maʼnaviy merosni asrab-avaylash, bo yitish 
va dunyoga keng targʻib etishni oʻz oldimizga 
ulugʻ maqsad qilib qoʻyganmiz. Shu bois, 
Maʼmun akademiyasi binosi oldidagi 2 gektar 
bogʻ “Buyuk allomalar” nomli ochiq osmon 
ostidagi “smart” muzeyga aylantiriladi. Shu 
asosda Xorazm yurtida kamol topgan oʻnlab 
mumtoz ajdodlarimizning ibratli hayot yoʻli, 
boy ijodiy merosi interaktiv usulda bir nechta 
xorijiy tillarda sayyohlarga taqdim etiladi.

Kuni kecha Urganch shahrida Muhammad 
al-Xorazmiy nomidagi yangi universitet va 
IT maktabini tashkil etish boʻyicha alohida 
qarorni imzoladim. Aminmanki, bu taʼlim 
dargohlari boʻlgʻusi xorazmiylar, beruniylar 
bilim oladigan oʻquv maskanlariga aylanadi.

Hurmatli yurtdoshlar!
Bir masalaga eʼtiboringizni qarat-

moqchiman. Amudaryoning ikki sohilida 
joylashgan Xorazm va Qoraqalpogʻiston 
elini Xudoi taoloning oʻzi taqdirdosh qilib 
yaratgan. Bu ikki qoʻshni hududning tarixi, 

madaniyati va urf-odatlarini bir-biridan 
alohida tasavvur qilib boʻlmaydi.

Shu bois, Xorazmda turizmni 
rivojlantirishni Qoraqalpogʻiston bilan 
hamohang ravishda, yagona konsepsiya 
asosida amalga oshiramiz.

Buning uchun “Xorazm — 
Qoraqalpogʻiston” turizm halqasi loyihasi 
ishlab chiqiladi. Masalan, Xivadan 80 
kilometr masofada Ellikqalʼa tumani 
joylashgan boʻlib, bu yerda turistlar 
uchun jozibador boʻlgan “Ayozqalʼa” va 
“Tuproqqalʼa” yodgorliklari bor. Shuning dek, 
tumandagi “Axchakoʻl”da plyaj turizmini 
rivoj lantirish uchun barcha infratuzilma 
mavjud. Yoki Beruniy tumanidagi “Sulton 
Uvays” qadamjosi ziyorat turizmi uchun 
nodir maskanlardan biri hisoblanadi. Bunday 
misollarni koʻplab keltirish mumkin.

Shuning uchun, ushbu hududlarni oʻzaro 
bogʻlaydigan yoʻl, yoʻlboʻyi infratuzilmasini 
rivojlantirish boʻyicha katta dastur bosh-
laymiz. Bundan tashqari, “Urganch — 
Gurlan — Mangʻit” avtomobil yoʻli toʻliq 
rekonstruksiya qilinadi.

Soʻnggi yillarda Xiva shahriga temir 
yoʻl tortilib, yangi vokzal qurildi, “Buxoro 
— Urganch — Xiva” temir yoʻli toʻliq 
elektrlashtirildi. Sizlar bilan kelishib 
olganimizdek, 2026-yilda ushbu yoʻnalish 
boʻylab Jaloliddin Manguberdi nomi bilan 
ataladigan zamonaviy tezyurar poyezdlar 
qatnovi yoʻlga qoʻyiladi. Eng muhimi, yaqin 
kelgusida bu tezyurar poyezdlar Nukusgacha 
boradi.

Bugungi anjumanda koʻplab xorijlik 
doʻstlarimiz ishtirok etmoqda. Keling,  qadrli 
mehmonlarimizni chin dildan qutlab, ularga 
yana bir bor hurmat va ezgu tilaklarimizni 
bildiraylik!

Albatta, Xorazmga bir marta kelgan 
odam unga umrbod maftun boʻlib qoladi. 
 Ishonchim komil, siz, azizlar ham bu goʻzal 
va betakror yurtdan olam-olam unutilmas 
taassurotlar bilan qaytasizlar.

Shu bilan birga, mamlakatimizning har 
bir hududi oʻziga xos suluv tabiati, boy 
madaniyati, urf-odati, tarixiy obidalari va 
bir-biridan lazzatli taomlari, noz-u neʼmatlari 
bilan ajralib turadi.

Mamlakatimizga yana bir bor tashrif 
buyuring, boshqa hududlarimizni ham 
koʻring, yurtimiz haqidagi xolis fikrlaringizni 
yaqinlaringiz bilan oʻrtoqlashing.

Yangi Oʻzbekiston sayyohlar uchun 
xavfsiz, xilma-xil kontentlarga boy, yorqin 
taassurotlarga toʻla turistik makon sifatida 
xotirangizda hamisha muhrlanib qoladi.

Oʻzbekistonga xush kelibsiz, aziz doʻstlar!
Qadrli yurtdoshlar!
Bugun dunyodagi murakkab vaziyatga 

qaramasdan, Oʻzbekiston oʻz yoʻlidan dadil 
bormoqda. Xalqimiz tinchlik va farovonlik, 
doʻstlik va hamkorlik, bunyodkorlik ruhi 
bilan yashamoqda.

Bizning har bir maqsad-rejamiz, har bir 
islohotimiz odamlarimiz hayotini yaxshilashga, 
ularni rozi qilishga qaratilgan va bu ishlarimiz, 
inshoolloh, bardavom boʻlgay.

Aminmanki, siz, azizlar bilan fidokorona 
mehnat qilib, Xorazm va Qoraqalpogʻis tonni 
dunyodagi eng goʻzal va obod, ilm-fan va 
innovatsiyalar, madaniyat va sanʼat yanada 
rivojlangan zaminga aylantiramiz.

Ana shu olijanob maqsad yoʻlida bar-
changizga mustahkam sogʻliq, xonadon-
laringizga tinchlik va fayz-u baraka tilayman.

Jonajon Vatanimiz hamisha omon boʻlsin!
Oʻzbekistonimiz gullab-yashnasin!
Katta rahmat sizlarga!

Bu oʻlka qadim tarixi va madaniyati 
bilan turizm jozibadorligiga ega. Hozirgi 
iqtisodiy ravnaqi tufayli ishbilarmonlik 
tashriflari ham koʻpaymoqda. Lekin Urganch 
xalqaro aeroporti aholi va mehmonlar 
talabiga toʻla javob bermayapti. U soatiga 
400 nafar yoʻlovchiga xizmat koʻrsata oladi, 
xolos. Bu qatnovlarni koʻpaytirish imkonini 
bermayapti. Shuning uchun aeroportni 
modernizatsiya qilish va boshqaruvga berish 
koʻzda tutilgan.

Tashrif chogʻida davlatimiz rahbariga 
ushbu loyihaning borishi haqida axborot 
berildi.

Bu borada 2024-yil 1-avgustda eʼlon 
qilingan ochiq tender ikki bosqichda 
oʻtkazilib, unda Fransiya, Koreya, Turkiya, 
Qatar kabi davlatlardan sakkizta kompaniya 

SHARQ GAVHARI XORAZM VOHASIDAGI YANGILANISHLAR O‘ZBEKISTON O‘Z YO‘LIDAN DADIL 
BORAYOTGANI, XALQIMIZ BUNYODKORLIK RUHI BILAN YASHAYOTGANINING AMALDAGI IFODASIDIR

Oʻzbekiston Respublikasi Prezidenti Shavkat Mirziyoyev hududlar rivoji va aholi hayoti bilan yaqindan tanishish, 
yangi istiqbolli rejalarni belgilash maqsadida 1-may kuni Xorazm viloyatiga keldi.

ishtirok etdi. Yakunda idoralararo tender 
komissiyasining qarori bilan Koreya 
Respublikasining Incheon International 
Airport Corporation kompaniyasi gʻolib deb 
topildi.

Prezidentimiz ushbu kompaniya va loyiha 
rahbarlari bilan suhbatlashdi.

Kompaniya prezidenti Inchon xalqaro 
aeroporti sigʻimi boʻyicha dunyoda uchinchi 
oʻrinda turishi, servis boʻyicha yetakchilardan 
biri ekanini aytdi. Urganch kompaniyaning 
ikkinchi aeroporti boʻlishini taʼkidlab, uni 
yangilash va boshqarish rejalarini maʼlum 
qildi.

Davlatimiz rahbari bunday ilgʻor 
kompaniya bilan sheriklikdan xursandligini 
taʼkidlab, oʻzaro manfaatli hamkorlikni 
kengaytirish boʻyicha fikrlarini bildirdi.

— Xorazmda koʻplab zamonaviy 
mehmonxonalar, dam olish va savdo 
markazlari  barpo etyapmiz. Kelajakda 
sayyohlar oqimini 5 millionga yetkazishni 
maqsad qilganmiz. Buni aeroport bilan 
hamohang qilsak, oʻzaro manfaatli boʻladi, 
daromad koʻpayadi, — dedi Shavkat 
Mirziyoyev.

Xorijiy aviakompaniyalar bilan 
hamkorlikda samolyotlar olib kelib, 
tashuvlarni koʻpaytirish boʻyicha fikr 
almashildi. Ushbu sheriklikdan foydalanib, 
servis boʻyicha Koreya tajribasini oʻrganish, 
mutaxassislarimizni oʻqitish va malakasini 
oshirish zarurligi taʼkidlandi.

Loyihaning umumiy qiymati 223 mil-
lion AQSH dollari boʻlib, uning doirasida 
yangi uchish-qoʻnish yoʻlagi, yoʻlovchi va 

yuk terminallari qurish, “ICAO” talablariga 
javob beruvchi yoritish-signal qurilmalari 
oʻrnatish, maxsus texnikalar xarid qilish 
koʻzda tutilgan.

Qurilish-rekonstruksiya ishlari 2025- 
 2027-yillar davomida amalga oshiriladi. 
Bularning natijasida aeroport Boeing 747 va 
Airbus 350 kabi yirik havo kemalarini qabul 
qilish imkoniga ega boʻladi. Aerovokzalning 
umumiy maydoni 39 ming kvadrat metrga 
yetib, soatiga 1 ming 300 nafar yoʻlovchiga 
xizmat koʻrsatish quvvati yaratiladi.

Umuman, bunday zamonaviy infratuzilma 
orqali Urganch aeroporti eng qulay 
yoʻnalishlardan biriga aylanadi. Xorazmning 
xorijlik sayyohlar uchun jozibadorligini 
oshirishga hamda mamlakatimiz aviatsiya 
sohasini rivojlantirishga hissa qoʻshadi.

Boʻlajak yangi terminal loyihasi ham 
taqdimot qilindi. Prezidentimiz uning ichki 
va tashqi qiyofasida milliy ruhni aks ettirish 
boʻyicha tavsiyalar berdi.

Shu yerda davlatimiz rahbari jurnalistlar 
bilan ham muloqot qildi. Xorazmga 
tashrifdan maqsad yangi marralarni belgilab, 
iqtisodiyot koʻrsatkichlarini yanada oshirish, 
viloyatda yashayotgan 2 milliondan ziyod 
aholining sharoitini yaxshilash, ish oʻrinlari 
ochib, odamlarning daromadini koʻpaytirish 
ekani taʼkidlandi.

Prezident Shavkat Mirziyoyev Al-
Xorazmiy shaharchasining qurilishini 
koʻzdan kechirdi.

Davlatimiz rahbari 2022-yil avgustda 
ushbu shaharcha poydevoriga tamal toshi 
qoʻygan edi. Oʻtgan yillarda muhandislik 
tarmoqlari tortilib, 1 ming 773 ta xonadonli 72 
ta koʻp qavatli uy foydalanishga topshirilgan. 
Bu yil mingta xonadonli yana 28 ta turar joy 
qurilishi rejalashtirilgan. Bu yerda jami 5 
mingdan ortiq xonadon boʻladi.

Shaharcha Urganch xalqaro aeroporti 
yaqinida, 130 gektardan ziyod hududda 
bunyod etilmoqda. Samolyotdan tushgan 
mehmonlarning koʻz oʻngida avvalo mana shu 
goʻzal maskan namoyon boʻladi. Shaharcha 
markazida Xorazmiy bobomizning muazzam 
haykali oʻrnatiladi.

Prezidentimizga mazkur haykal loyihasi 
taqdimot qilindi.

Haykal shaharchada barpo etilayotgan 20 
gektarlik bogʻning kirish qismida oʻrnatiladi. 
Uning balandligi 22 metr, poydevori bilan 
birga 30 metrdan ziyod boʻladi.

Mutasaddilarga monumentni ham 
bunyodkorlik, ham maʼno jihatidan 
takomillashtirish, shaharchada yashillikni 
koʻpaytirish boʻyicha koʻrsatmalar berildi.

Kuni kecha Prezidentimiz Al-Xorazmiy 
universiteti va ixtisoslashtirilgan maktab 
tashkil etish boʻyicha qaror imzoladi. 
Bu universitetda 3 ta: matematika va 
informatika, aerokosmik texnologiyalar 
muhandisligi hamda sunʼiy intellekt 
fakultetlari boʻladi. Oʻquv jarayonlari 
“Yangi Oʻzbekis ton” universitetining 
tajribasi asosida, Birlashgan Arab 
Amirliklari, Xitoy, Buyuk Britaniya 
kabi davlatlarning nufuzli oliy taʼlim 
tashkilotlari bilan hamkorlikda tashkil 
etiladi. Qabulni 2025-2026-oʻquv yilidan 
boshlash rejalashtirilgan. Jami talabalar 
soni 4-6 ming atrofida boʻlishi koʻzda 
tutilgan.

Shaharcha hududida Toshkentdagi 
Muhammad al-Xorazmiy maktabining filiali 
ham tashkil etiladi. Unga 4-sinf bitiruvchilari 
tanlab olinadi. Taʼlimning yakunlovchi 2 yili 
muhandislikka boshlangʻich tayyorgarlikka 
qaratiladi.

Shuningdek, Al-Xorazmiy shaharchasida 
texnopark va ofislar, tibbiyot va madaniyat 
markazlari, xiyobonlar, maktab va bogʻchalar, 
sport majmualari, savdo va maishiy binolar 
boʻladi.

Prezident Shavkat Mirziyoyev Xorazm 
viloyatiga tashrifi doirasida Xonqa tumanida 
barpo etilgan mebelsozlik kichik sanoat 
zonasini borib koʻrdi.

Davlatimiz rahbarining 2021-yil 
21-iyundagi mebel sanoatini rivojlantirishga 
oid qaroriga muvofiq, salohiyati bor 
tumanlarda shunday sanoat zonalari tashkil 
etilmoqda.

Xonqa tumanida ham avvaldan mebelsoz 
ustalar koʻp. Hozirgi kunda bu yoʻnalishda 

140 dan ziyod tadbirkor, 500 dan ortiq 
xonadonda kichik ustaxonalar bor. Shu 
paytgacha ularning koʻpchiligi tor joylarda, 
noqulay sharoitlarda ishlardi.

Shu bois, 10 gektar yer ajratilib, mebel 
mahsulotlarini klaster usulida ishlab 
chiqarish, koʻrgazma va savdo obyektlarini 
oʻz ichiga olgan kichik sanoat zonasi barpo 
etildi. Bu yerda 10 million dollarlik 61 ta 
korxona faoliyat boshlamoqda. 650 kishi ish 
bilan taʼminlandi.

Korxonalarda Germaniya, Italiya, 
Shveysariya, Turkiya, Xitoy kabi davlatlardan 
keltirilgan zamonaviy dastgohlar oʻrnatilgan. 
Yiliga 108 milliard soʻmlik uy, ofis, 
mehmonxona, restoran, savdo va ijtimoiy 
muassasalar uchun mebellar ishlab chiqarish 
quvvati yaratilgan.

Prezidentimiz ustaxonalardagi ish 
jarayonini koʻzdan kechirdi. Xorazm 
viloyatida qurilish koʻlami oshgani, 
koʻplab uy-joylar, mehmonxonalar, bino 
va inshootlar barpo etilayotganidan unumli 
foydalanib, korxonalar uchun buyurtmalar 
shakllantirish, yangi turdagi mahsulotlarni 
mahalliylashtirish zarurligini taʼkidladi.

Mebelsozlik kichik sanoat zonasida 
dizayner va texnologlar tayyorlash boʻyicha 
oʻquv markazi tashkil qilingan. Unga 
Turkiyadan malakali mutaxassislar jalb 
etilgan.

Ular bilan muloqotda mebellar sifatini 
taʼminlash, yoshlarning bu boʻyicha 
tajribasini oshirish haqida soʻz yuritildi.

Bu yerda ishlab chiqarilayotgan 
mahsulotlar tashqi bozorlarga ham 
yoʻnaltirilishi koʻzda tutilgan. 3 million 
dollardan ziyod eksport qilinishi 
moʻljallangan.

Yana bir muhim jihati, sanoat zonasida 
energiya samaradorlikka eʼtibor qaratilgan. 
Korxonalarning barchasiga quyosh panellari 
oʻrnatilgan.

Davomi 2-betda

Mamlakatimizda ijtimoiy 
himoya tizimi samaradorligi va 
manzilliligini oshirish borasidagi 
izchil islohotlar tufayli aholini 
ijtimoiy himoya qilish sohasi yangi 
bosqichga olib chiqilib, yagona 

markazlashgan tizim sifatida shakllantirildi. 
Hozir tuman va shaharlarda “Inson” ijtimoiy 
xizmatlar markazlari va har bir mahallada 
ijtimoiy xodimlar faoliyati yoʻlga qoʻyildi. 
Mahalla darajasida 12 toifadagi ijtimoiy 
himoyaga muhtoj oilalarga 100 dan ortiq ijtimoiy 
xizmat va yordamlar koʻrsatish tizimi yaratildi.

Bu boradagi ishlar izchilligini taʼminlashda 
ikkinchi marta oʻtkazilayotgan mazkur 
koʻrgazmaning ham alohida oʻrni bor.  Ijtimoiy 
himoya milliy agentligi maʼlumotiga koʻra, 
mazkur koʻrgazma oʻtgan yili yuqori natijalar bilan 
yakunlangan. Unda 250 dan ortiq tadbirkorlik 
subyekti ishtirok etgan, ulardan 212 tasi nogironligi 
boʻlgan shaxslarni ish bilan taʼminlagan korxonalar 
edi. Unga kelganlar 300 million soʻmlik mahsulot 
xarid qilgan. Davlat tashkilotlari, yirik korxonalar 
va tadbirkorlar oʻrtasida umumiy qiymati 440 
milliard soʻmni tashkil etuvchi 900 ga yaqin xoʻjalik 
shartnomasi imzolangan. Bu esa nogironligi boʻlgan 
shaxslar faoliyatini qoʻllab-quvvatlash, ular ishlab 
chiqarayotgan mahsulotlarni bozorga chiqarish va 
iqtisodiy imkoniyatlarini kengaytirishda samara 
bermoqda.

Ushbu anʼana davom ettirilib, bu yil ham tadbir 
yuqori saviyada oʻtkazilmoqda. Unda 150 ga yaqin 
tadbirkor va ish beruvchilar, hunarmandlar ishtirok 

etyapti. Ular tomonidan mebel, toʻqimachilik, 
poyabzal, sport jihozlari, oziq-ovqat, maishiy 
texnika, poligrafiya va boshqa turdagi 
mahsulotlar namoyish etilayotir. Shu bilan birga, 
mahsulot yetkazib berish boʻyicha shartnomalar 
imzolanmoqda.

Anʼanaviy tadbirlardan farqli oʻlaroq, joriy 
yilgi koʻrgazma mazmun jihatidan yanada boy 
va diqqatga sazovor tarzda tashkil etilayotir. 
Uning doirasida nogironligi boʻlgan shaxslarga 
teng mehnat imkoniyatini yaratish, ular uchun 
moslashtirilgan ish muhitini taʼminlash, jamoaga 
teng huquqli aʼzo sifatida qabul qilish borasida 
tashabbus koʻrsatgan tashkilot va kompaniyalar 
taqdirlanadi.

Shuningdek, “Inson uchun” hujjatli filmi 
premyerasi boʻlib oʻtadi. Ijtimoiy muammolarni 
hal etishga qaratilgan maxsus loyihalar 
taqdimoti oʻtkaziladi. Bu orqali texnologiyalar 
va biznesning ijtimoiy masʼuliyatli yondashuvi 
jamiyatdagi tenglikni taʼminlashga qanday 
xizmat qilayotgani keng jamoatchilikka 
yetkaziladi.

“Imkoniyatlar” olimpiadasining final bosqichi 
va gʻoliblarni taqdirlash marosimi ham oʻtkaziladi. 
Yetakchi kompaniyalar bilan hamkorlikdagi 
inklyuziv tashabbuslar taqdimoti tashkil etiladi. 
Bu loyihalar tadbirkorlik va ijtimoiy masʼuliyatni 
uygʻunlashtirish, korporativ inklyuziv madaniyatni 
rivojlantirishga xizmat qiladi.

— Yuqori saviyada tashkil etilgan bunday 
koʻrgazmada ishtirok etish imkoniga ega 
boʻlganimizdan mamnunmiz, — deydi Chirchiq 

shahridagi “Saxovat ziyo” masʼuliyati cheklangan 
jamiyati direktori Eldor Rabbimov. — Nogironligi 
boʻlgan shaxslarni ish bilan taʼminlash nafaqat 
iqtisodiy, balki muhim ijtimoiy masala hamdir. 
Shu bois, bunday xayrli ishga hissa qoʻshayotgan 
tadbirkorlar davlatimiz tomonidan qoʻllab-
quvvatlanmoqda. Endi nogironligi bor insonlarni 
ishga olgan korxonalarga imtiyozlar koʻlami 
yanada kengayadi. Bu biz, tadbirkorlar uchun ham 
imkoniyat, ham masʼuliyatdir. Bundan unumli 
foydalanib, xayrli ishlarga doimo hissa qoʻshish 
insoniy burchimizdir.

Bugun “Saxovat ziyo” MCHJda ishlayotgan 
xodimlarning teng yarmi nogironligi boʻlgan 
insonlardir. Korxona maʼmuriyati ular ishlashi 
va oʻz vaqtida dam olishi uchun qulay sharoit 
yaratgan. Tadbirkor Eldor Rabbimov kelgusida 
faoliyatini kengaytirib, nogironligi bor shaxslar 
uchun ish oʻrinlarini koʻpaytirib borish niyatida. 
Shu maʼnoda, ushbu koʻrgazma tadbirkorning 
ezgu rejalarini roʻyobga chiqarishda yana bir 
imkoniyat boʻldi. U koʻrgazmaning birinchi 
kunidayoq qiymati qariyb 500 million soʻmga 
yaqin 4 ta shartnoma tuzishga muvaffaq boʻldi.

Ushbu tadbir nogironligi boʻlgan shaxslarni 
ish bilan taʼminlovchi korxona va tashkilotlar 
faoliyatini targʻib qilish, mahsulot va xizmatlarning 
bozorda keng oʻrin egallashiga koʻmaklashish, 
yangi hamkorlik aloqalarini oʻrnatishda ishlab 
chiqaruvchilar uchun oʻziga xos platforma boʻladi.

Bahor HAZRATQULOVA,
jurnalist

Ayni paytda Oʻzbekiston 
mahallalari uyushmasida 
respublika shtabi, 14 
ta hudud hamda 208 ta 

tuman va shaharda mahalla raislari 
saylovini tashkil etish va oʻtkazishga 
koʻmaklashuvchi komissiyalar huzurida 
shtablar faoliyati yoʻlga qoʻyilgan. 
Koʻmaklashuvchi komissiyalarning 
mahalla raislari sayloviga doir 32 turdagi 
hujjat loyihalari tayyorlanib, hududlarga 
yetkazildi.

Mahalla raisi saylovini tashkil etish va 
oʻtkazish jarayonlarini  ommaviy axborot 
vositalarida yoritish boʻyicha media-reja 
ishlab chiqildi. Saylov oʻtkaziladigan 
kun, vaqt va joy haqidagi maʼlumotlar 
Oʻzbekiston mahallalari uyushmasining 
mahallas.uz rasmiy veb-saytida joylashtirib 
borilmoqda.

Mamlakatimizning barcha hududida 
boʻlgani kabi Namangan viloyatining 
Uychi tumanida ham saylovga 
uyushqoqlik bilan hozirlik koʻrildi. 
Oʻzbekis ton mahallalari uyushmasi 
tuman boʻlimi maʼlumotiga koʻra, 
tumanda mahalla saylovida ishtirok 
etadigan vakillar soni 18 ming 637 
nafarni tashkil etadi. Aholining 
mahallalardagi siyosiy jarayonlardan 
xabardorligini oshirish va faol ishtirokini 
taʼminlash, siyosiy jarayonni munosib 
tarzda oʻtkazish maqsadida tegishli 

chora-tadbirlar rejasi ishlab chiqilib, shu 
asosda jarayon tashkil etilyapti.

Rejaga muvofiq, mahalla fuqarolar 
yigʻini raisi saylovi oʻtadigan 
bino-inshootlar belgilab olindi. 
Fuqarolar yigʻinlari raislari sayloviga 
tayyorgarlik koʻrish hamda oʻtkazishga 
koʻmaklashuvchi komissiya aʼzolari 
 mahallalardagi ishchi guruhlarga 
biriktirildi.

— Mahalla raisligiga nomzodlarni 
koʻrsatishda aholining tegishli barcha 
qatlami faol ishtirok etib, oʻz mahallasi, 
hududidagi oʻzgarishlarga daxldorlik 
hissi bilan yashayotganini namoyon 
etdi, — deydi Oʻzbekiston mahallalari 
uyushmasi Uychi tumani boʻlimi bosh 
mutaxassisi Nuriddin Azimov. — Oʻz 
navbatida, ishchi guruh aʼzolari va 
komissiya vakillari ham aholi tashabbusini 
qoʻllab-quvvatlab, siyosiy tadbirni tegishli 
qonunchilikka qatʼiy amal qilgan holda 
oʻtkazishga alohida eʼtibor qaratyapti. Bu 
yilgi saylovda tumandagi 168 nomzod oʻz 
mahallasi ahlining ishonchini qozonish 
va masʼuliyatli vazifa boʻlgan mahalla 
raisligiga saylanish uchun kurashadi.

Saylov 1-may kuni tumandagi  “Istiqlol” 
mahalla fuqarolar yigʻinidan boshlandi. 
Belgilangan rejaga muvofiq, 1-24-may 
kunlari Uychi tumanidagi barcha mahallada 
ushbu tadbirni hamjihatlik va oʻzaro 
hamkorlik ruhida oʻtkazish belgilangan.

Qonunchiligimizga kiritilgan oʻzgar-
tish va qoʻshimchalarga muvofiq, 
mahalla fuqarolar yigʻini raislarining 
vakolat muddati 5 yilga uzaytirildi. Bu 
oʻzgarishning ahamiyati bir qancha 
jihatda koʻrinadi. Avvalo, mahalla raisi 
faoliyatida uzviylik taʼminlanadi. Mahalla 
raisiga 5 yillik vakolat berish loyihalarni 
boshlash, amalga oshirish va yakunlash 
uchun yetarli vaqtdir. Bu, oʻz navbatida, 
hududdagi islohotlar, ijtimoiy dasturlar va 
 tashabbuslar uzviylikda olib borilishiga 
xizmat qiladi.

Shu bilan birga, taʼlim, sogʻliqni 
saqlash, bandlik, xotin-qizlar va yoshlar 
bilan ishlash sohalarida keng qamrovli 
tashabbuslarni amalga oshirish uchun 
imkoniyat yaratadi. Fuqarolar oldida 
hisobdorlik mexanizmi kuchayadi. Bu esa 
odamlar bilan ochiq muloqot, hisobdorlik 
va jamoatchilik nazoratining amaliy 
ifodasiga aylanadi. Bularning barchasi 
raisning masʼuliyati va obroʻsi ortishi, 
mahalladagi islohotlar izchil va bardavom 
boʻlishiga zamin yaratadi.

Shu bois, bu tadbirni yuqori saviyada 
oʻtkazishga alohida eʼtibor qaratilmoqda. 
Aholining mahalla fuqarolar yigʻini raisi 
saylovi boʻyicha xabardorligini oshirish, 
shuningdek, odamlarni saylovga chorlash 
maqsadida har bir mahallada saylovga oid 
targʻibot plakatlari, bannerlar, elektron 
tablolarga turkum chaqiriqlar aks ettirilgan 
videoroliklar joylashtirildi.

Ushbu tadbir mahallaning  jamiyat 
hayotidagi oʻrni, nufuzi yanada mus-
tahkamlanib, uni aholiga ijtimoiy koʻmak 
koʻrsatishning adolatli, taʼsirchan 
institutiga, samarali jamoatchilik nazorati 
oʻrnatadigan, odamlarga eng yaqin xalqchil 
tuzilmaga aylantirishda samara beradi.

B. XIDIROVA

Mahalla raislari saylovi 
uyushqoqlik bilan o‘tMoqda

Mamlakatimizda muhim siyosiy tadbir — mahalla 
raislari saylovi boshlandi. Bu yilgi saylovlar yangicha 
demokratik tamoyillar asosida, ochiqlik va oshkoralik, 
fuqarolarning xohish va irodasini erkin ifoda etish 
prinsiplariga xos tarzda oʻtkazilishida barcha kuch 
va imkoniyatlar safarbar etildi. Yil boshidanoq ushbu 
siyosiy tadbirga qizgʻin tayyorgarlik koʻrildi.

“INSON UCHUN” kO‘rgazmaSI
imkoniyati cheklanganlarga maydon

Toshkentdagi “Oʻzekspomarkaz” majmuasida “Inson 
uchun” deb nomlangan respublika koʻrgazmasi boʻlib 
oʻtmoqda. Ijtimoiy himoya milliy agentligi tomonidan 
Iqtisodiyot va moliya vazirligi, Savdo-sanoat palatasi 

hamda boshqa mutasaddi vazirlik va idoralar, nodavlat 
notijorat tashkilotlar bilan hamkorlikda tashkil etilgan 

ushbu koʻrgazmada nogironligi boʻlgan shaxslar 
tomonidan ishlab chiqarilgan mahsulot va xizmatlar 

taqdim etilyapti.

Boshlanishi 1-betda

Davlatimiz rahbari shourumda mahsulot 
namunalarini koʻzdan kechirdi, ularning 
sifatini va dizaynini yuqori baholadi.

Xorazm viloyatida mebel ishlab chiqarish 
bilan 300 dan ortiq korxona shugʻullanadi. 
Sohadagi yakka tartibdagi tadbirkorlar 200 
dan ortiq, 1 ming 300 dan ziyod aholi oʻzini 
oʻzi band qilgan.

Prezident Shavkat Mirziyoyev Xonqa 
tumanidagi “Sobirjon Yusuf” oilaviy fermer 
xoʻjaligi dalasida boʻldi.

Uning rahbari Oyimjon Otajanova 73 
yoshda. Qoʻli-gul bu ayol koʻchatchilik bilan 
shugʻullanayotganiga qirq yildan oshgan. 
Xoʻjalikning 3 gektar maydonida mevali va 
manzarali daraxt koʻchatlari yetishtiriladi. 
Yana ikki gektarda esa bogʻdorchilik qilinadi. 
Bundan tashqari, 12 sotix issiqxonada 40 
turdagi gul koʻchatlari yetishtiriladi. Issiqxona 
zamonaviy suv tejamkor texnologiyalar bilan 
taʼminlangan boʻlib, uning har bir boʻlimida 
koʻchatlarning turi va xususiyatidan kelib 
chiqib zarur mikroiqlim yaratilgan.

Sergʻayrat onaxon oila aʼzolarini ham 
shu ishga boshlagan. Yiliga 50 ming tupdan 
ortiq koʻchat oʻstirib, sotiladi. Ularning yillik 
daromadi bir milliard soʻmdan ortadi.

Eʼtiborli jihati, bu yerda yetishtirilayotgan 
koʻchatlar qoʻshni hududlar, Qozogʻiston  va 
Turkmanistonga ham yetkazib berilmoqda.

Bogʻ joylashgan Guliston mahallasida 7 
mingdan ziyod aholi yashaydi. Yoshlar va 
xotin-qizlarga ibrat boʻlib, ularni ish bilan 
taʼminlashda onaxonning xizmatlari katta. U 
xozirgacha 200 dan ortiq shogird yetishtirgan, 
300 nafar ishsiz fuqaroni koʻchatchilikka 
oʻrgatgan. Mahalladagi 70 foiz xonadon bilan 
kasanachilik yoʻlga qoʻyilgan.

Fidoyi dehqon bu yil tumandagi barcha 
maktab va bogʻchalarga 2 ming dona qaragʻay 
koʻchatini begʻaraz tarqatib, “Yashil makon” 
loyihasiga, yurtimiz obodligiga hissa qoʻshdi.

Bandlik vazirligi va bank bilan hamkorlikda 
xoʻjalikning yondosh hududida oʻquv markazi 
ochilgan. Unda xoʻjalik tajribasi asosida 
xonadonlardagi samarasiz tomorqadan yil 
davomida daromad olishga oʻrgatilmoqda. 
Natijada mahallalarda omilkorlik kengayib, 
oilalarga qoʻshimcha daromad kirmoqda.

Ushbu xizmatlari, mehnatsevarligi 
va yosh avlodga namunaligini inobatga 
olib, Prezidentimiz Oyimjon Otajanovani 
“Oʻzbekistonda xizmat koʻrsatgan qishloq 
xoʻjaligi xodimi” unvoni bilan mukofotlashga 
qaror qildi.

Aholi faolligi oshib, turizm jadal 
rivojlanayotgan Xorazmda transport 

xizmatlari ham yaxshilanmoqda. Shu 
maqsadda “Bunyod yoʻlovchi tashish” 
korxonasi tomonidan qariyb 8 million 
dollar evaziga 80 ta zamonaviy avtobus olib 
kelinmoqda. Hozirga qadar shundan 50 tasi 
keltirilgan.

Davlatimiz rahbari viloyatga tashrifi 
chogʻida aholiga yaratilayotgan qulayliklar 
bilan tanishdi.

“YEVRO-5” talablariga munosib mazkur 
avtobuslarning sigʻimi 70 kishilik. Tagi past 
boʻlgani uchun nogironlar va keksalar uchun 
ham qulay. Shuningdek, Wi-Fi va kuzatuv 
kameralari ham mavjud. Bunday zamonaviy 
jamoat transportidan keksayu yosh birdek 
mamnun.

Avvalgi kichik avtobuslarning har biri 
kuniga 200-300 kishini tashigan boʻlsa, yangi 
avtobuslarning har biri ming kishiga xizmat 
koʻrsatmoqda. Ularning qatnov oraligʻi vaqti 
ham ikki barobarga qisqarib, 5-12 daqiqaga 
tushdi. Natijada Urganch shahrida aholining 
jamoat transportidan foydalanish darajasi 38 
foizga yetdi.

Asosiysi, bunday sharoitlar transport 
yetishmovchiligi va koʻchalarda tirband-
likning oldini olib, fuqarolarning erkin 
harakatlanishiga xizmat qilmoqda.

Boshqa hududlarni ham jamoat transporti 
bilan yaxshi qamrab olish uchun korxona 
tomonidan tez kunda yana 30 ta avtobus olib 
kelinishi koʻzda tutilgan.

Prezidentimiz jamoat transportini tumanlar 
bilan samarali bogʻlab, yoʻnalishlarni 
qulaylashtirish boʻyicha koʻrsatmalar berdi. 
Yoʻllarni taʼmirlab, haydovchilar malakasi va 
texnik xizmat sifatini oshirish avtobuslardan 
foydalanish muddatini uzaytirishda muhim 
omil ekani qayd etildi.

Davlatimiz rahbari yurtimizda ishlab 
chiqarilayotgan vagonlar va Urganch — 
Xiva elektrlashtirilgan temir yoʻlini koʻzdan 
kechirdi.

Bugungi kunda 465 kilometrlik 
“Buxoro — Urganch — Xiva” temir yoʻli 
elektrlashtirilib, himoya toʻsiqlari oʻrnatildi 
va zarur inshootlar qurilgan. Bu yoʻnalish 
uchun Janubiy Koreyaning “Hyundai 
Rotem” kompaniyasidan yuqori tezlikdagi 
6 ta elektro poyezd xarid qilinib, kelgusi 
yildan “Jaloliddin Manguberdi” nomi ostida 
Toshkent — Xiva yoʻnalishiga qoʻyiladi.

Natijada yiliga 3 milliondan ortiq 
yoʻlovchiga xizmat koʻrsatiladi. Hozirda 
Toshkentdan Xivaga 14 soatda yetib 
boradigan poyezd mazkur yoʻnalishda 
harakatga qoʻyiladigan elektropoyezd 
imkoniyatlari tufayli 7 soat 40 daqiqada yetib 
boradi.

Shuningdek, yuk poyezdlari oʻtka-
zuvchanligi qariyb 6 million tonnaga yetadi. 
Hozir bu koʻrsatkich 1 million tonna.

Prezidentimizning 2023-yil 10-oktabrdagi 
temir yoʻl transporti sohasini tubdan isloh 
qilish toʻgʻrisidagi qarori asosida vagonsozlik 
tarmogʻi ham mustahkamlanmoqda. Jumladan, 
Tiklanish va taraqqiyot jamgʻarmasidan 50 
million dollar yoʻlovchi vagonlari ishlab 
chiqarish uchun yoʻnaltirilgan. Joriy yil 
birinchi chorakda dastlabki 10 ta yoʻlovchi 
vagoni qurib bitkazildi.

Davlatimiz rahbari ulardagi qulaylik larni 
koʻzdan kechirdi.

Kelgusi ikki yilda yoʻlovchi vagonlari 
soni 70 taga koʻpaytirilib, eski turdagilaridan 
bosqichma-bosqich voz kechiladi. Natijada 
yiliga bir million nafardan ortiq qoʻshimcha 
yoʻlovchini tashish imkoniyati yaratiladi.

Prezident ushbu yangi poyezdda 
jamoatchilik bilan birga Urganchdan 
Xivaga yoʻl oldi. Yoʻl boʻylab joylardagi 
obodonchilik, dala chetlarida ekilgan 
koʻchatlarni kuzatib bordi.

Viloyatda oʻtgan yili “Yashil makon” 
umummilliy loyihasi doirasida qariyb 10 
million tup daraxt va buta koʻchatlari ekilgan. 
Yirik sanoat korxonalari tomonidan “yashil 
belbogʻ”lar barpo etilgan.

Bu yil erta bahorda ham ziroatchilik koʻlami 
kengaydi. Viloyatdagi 1 ming 100 gektardan 
ziyod dala chetlari va kanallar atrofidagi 
maydonlarga daromadli mahsulotlar ekildi. 
Ularni kafolatli xarid qilishga tadbirkorlar 
biriktirilgan. “Agrokoʻmakchi” mobil ilovasi 
orqali dala chetlari haqidagi maʼlumotlar 
jamoatchilikka yetkazilmoqda.

Xorazm viloyatining turizm salohiyatini 
yuzaga chiqarish boʻyicha qilinayotgan ishlar 
katta natija bermoqda. Buni hududga xorijiy 
sayyohlarning tashrifi yetti-sakkiz yil oldingi 
davrga nisbatan 30 barobar koʻpayganida 
ham koʻrish mumkin. Sohadagi oʻzgarishlar 
hisobiga viloyat turizm xizmatlari eksporti 
2017-yildagi 7 million dollardan oʻtgan yili 
380 million dollarga yetdi.

Sir emas, ilgari hudud turizmi haqida 
gapirilganda koʻpchilik faqat Ichan qalʼani 
hayoliga keltirar edi. Keyingi vaqtlarda 
bu boradagi qarashlar butunlay oʻzgardi. 
Sayyohlar uchun qirqdan ortiq turistik 
yoʻnalishlar ishlab chiqildi va ularning 
umumiy soni yuztaga yetdi.

Endi bu yerda yana bir noyob majmua — 
“Arda Xiva” bor. Uning ochilishi Xorazm 
viloyatiga Prezident tashrifining muhim 
voqeasi boʻldi.

Majmua qadim kent ichra yana bir betak-
ror shaharni eslatadi. Mazkur maskan oʻzida 

tarix va bugunni uygʻunlashtirgan meʼmoriy 
yechimi bilan noyob loyiha sanaladi.

“Arda Xiva” hududdagi 25 gektarlik past 
unumli, shoʻrxok maydonda qurildi. Uning bir 
tomoni 150 gektarlik Gʻovuk koʻlga tutashib 
ketgani, bu maydonlarda esa yashil hududlar 
tashkil etilayotgani loyihani sayyohlar uchun 
yanada jozibador koʻrsatishga xizmat qiladi.

Davlatimiz rahbari majmua boʻylab yurib, 
bunyodkorlik ishlarini koʻzdan kechirdi. 
Hunarmandchilik, badiiy va amaliy sanʼat 
koʻrgazmalari hamda bozor rastalarini 
tomosha qildi.

Bu yerda sayyohlarga xizmat koʻrsatish 
uchun barcha qulayliklar yaratilgan. 
Xususan, qadimiy shahar muhitini aks 
ettiruvchi binolar, jami ming oʻrinli 20 ta 
mehmonxona qurildi. Ochiq-yopiq akvapark 
va attraksionlar, uch ming oʻrinli amfiteatr va 
musiqali favvora barpo etildi.

Shuningdek, tarixiy qiyofadagi 11 ta 
hunarmand uyi, sharqona bozor, “Koʻhna 
Urganch” muzeyi mehmonlar uchun qiziqarli 
boʻladi. Ikki kilometrlik kanalda qayiqda sayr 
qilish imkoniyati yana bir oʻziga xos yangilik.

Beshta kinoteatr va konsert zali, koʻp-
lab restoranlar, zargarlik markazi, savdo 
doʻkonlari va rastalari, suv moto-turizmi 
joyi hamda avtoturargoh zamonaviy talab-
larga mos tarzda qurilgan. Hududdagi 
barcha inshootlar uchun yagona sovitish va 
isitish tizimi barpo etilgan. Elektr energiyasi 
taʼminoti uchun quyosh panellari oʻrnatilgan.

Majmua yiliga uch million nafar tashrif 
buyuruvchini qabul qilish imkoniyatiga ega. 
Bu yerda ikki mingdan ziyod kishi ish bilan 
taʼminlanadi.

“Ichan qalʼa” tarixiy boʻlsa, “Arda Xiva” 
Xorazmning zamonaviy “tashrif  qogʻozi” 
boʻladi.

Davlatimiz rahbari shu yerda xorazmlik 
yoshlar bilan samimiy muloqot qildi.

— Har qanday zaxira, yerosti boyliklari 
qachonlardir tugaydi. Lekin bobolarimiz 
bizga shunday buyuk maʼnaviy meros, 
ulugʻvor obidalar qoldirganki, ular asrlar 
davomida xalqqa xizmat qilib kelyapti. Biz 
mana shu boylikdan elimiz manfaati yoʻlida 
foydalanishimiz kerak. Ancha ishlar qilindi, 
lekin hali rejalar ham koʻp. Men bu yoʻlda 
siz, yoshlarga ishonaman. Sizlar baland 
choʻqqilarni koʻzlab, shunga yarasha bilim 
olsangiz, zamonaviy kasblarning ustasi 
boʻlsangiz, yuksak maqsadlarimizga, albatta, 
erishamiz, — dedi Shavkat Mirziyoyev.

Yoshlarning oʻqishdagi muvaffaqiyatlari, 
orzu-intilishlari haqida fikr almashildi.

Xiva shahrida “Arda Xiva” xalqaro turizm 
markazining tantanali ochilish marosimi 

boʻldi. Prezident Shavkat Mirziyoyev 
marosimdagi nutqida viloyatning buyuk 
oʻtmishi va bugungi turizm salohiyati haqida 
soʻzladi.

— Xorazm dunyo sivilizatsiyasi va 
madaniyatiga bebaho hissa qoʻshgan Sharq 
gavharidir. Bu koʻhna yurt jahonga dongʻi 
ketgan ne-ne olim-u fozillar, sarkarda va 
sultonlar, aziz avliyolar, betakror shoir va 
hofizlar vatanidir, — deya taʼkidladi davlat 
rahbari.

Bu yerdagi muhtasham tarixiy obidalar 
bebaho boylik ekani qayd etildi. Ochiq osmon 
ostidagi shahar-muzey — “Ichan qalʼa” 
majmuasi umumbashariyat xazinasi sifatida 
UNESCO roʻyxatiga kiritilgan. Viloyatda 260 
dan ziyod madaniy meros obyekti mavjud. 
Ular oʻzining noyob va goʻzal meʼmoriy 
qiyofasi bilan nafaqat Oʻzbekiston, balki 
butun Markaziy Osiyoning jahon ravnaqidagi 
betakror oʻrnini belgilab beradigan tirik tarixdir.

Bugungi kunda bunga asoslanib, turizmni 
rivojlantirishga alohida strategik yoʻnalish 
sifatida eʼtibor qaratilmoqda. Tarixiy 
yodgorliklar, madaniy meros obyektlari 
asrab-avaylanib, global turizm tarmogʻiga 
faol jalb qilinmoqda.

Shu bilan birga, oʻzida tarix va 
zamonaviylikni mujassam etgan yirik turistik 
majmualar ham barpo qilinayotir. “Arda 
Xiva” shunday ulkan rejalarning yana bir 
amaliy natijasidir. Ushbu muhtasham xalqaro 
turistik maskanda 17 ta mehmonxona va 
mehmon uylari, 9 ta restoran, ochiq va yopiq 
akvaparklar, 3 ming oʻrinli amfiteatr, 5 ta 
kino va konsert zali, koʻrgazmalar pavilyoni, 
70 ta doʻkon, 300 ta savdo rastasi, 11 ta 
hunarmandlar uyi, Sharq bozori va zargarlik 
markazi, favvoralar, sohil boʻyi yoʻlagi bor.

Bunday ishlar hisobidan viloyatga 
turist lar oqimi qoʻshimcha ravishda 1 mil-
lion nafarga oshadi, xizmatlar 1,2 trillion 
soʻmga koʻpayadi, kamida 2 mingta ish oʻrni 
yaratiladi.

— Ishonchim komil, “Arda Xiva” 
 Xorazmdagi turizm rivojida yangi  sahifa 
ochadi, viloyatning ikkinchi “tashrif 
qogʻozi”ga aylanadi. Ushbu betakror maskan 
 Xorazmga, butun xalqimizga muborak 
boʻlsin, — dedi Prezidentimiz.

Yana bir yangilik — endi Xiva tumanidan 2 
ming 400 gektar yer Xiva shahriga oʻtkazilib, 
u joyda “Sahro yulduzi” turistik majmuasi 
bunyod etiladi. Unda mehmonxonalar, 
koʻngilochar markazlar, gastronomik va 
savdo koʻchalari, muzeylar, ekouylar, yozgi 
lager, ekstremal turizm joylari boʻladi.

Shuningdek, Tuproqqalʼada choʻl 
hududidagi 5 ming gektar yerda safari va 

ov turizmi rivojlantiriladi. Urganch shahri, 
Shovot, Qoʻshkoʻpir, Xiva va Hazoraspdan 
oqib oʻtadigan Gʻazovot, Polvon, Shovot 
kanallari boʻylarida 50 million dollarlik 80 
ta xizmat koʻrsatish, savdo-koʻngilochar 
obyektlari ishga tushiriladi. Bogʻot, Gurlan, 
Yangibozor va Urganch tumanida turizm 
qishloqlari tashkil etiladi.

Maʼmun akademiyasi binosi oldidagi 2 
gektar bogʻ “Buyuk allomalar” nomli ochiq 
osmon ostidagi “smart” muzeyga aylantiriladi. 
Shu asosda Xorazm yurtida kamol topgan 
oʻnlab mumtoz ajdodlarimizning ibratli hayot 
yoʻli, boy ijodiy merosi interaktiv usulda bir 
nechta xorijiy tillarda sayyohlarga taqdim 
etiladi.

Davlatimiz rahbari Amudaryoning 
ikki sohilida joylashgan Xorazm va 
Qoraqalpogʻiston elini Xudoi taoloning 
oʻzi taqdirdosh qilib yaratganini taʼkidladi. 
Shu bois, Xorazmda turizmni rivojlantirish 
Qoraqalpogʻiston bilan hamohang ravishda, 
yagona konsepsiya asosida amalga oshiriladi. 
Buning uchun “Xorazm — Qoraqalpogʻiston” 
turizm halqasi loyihasi ishlab chiqiladi. 
“Urganch — Gurlan — Mangʻit” avtomobil 
yoʻli toʻliq rekonstruksiya qilinadi.

Soʻnggi yillarda Xiva shahriga temir 
yoʻl tortilib, yangi vokzal qurildi,  “Buxoro 
— Urganch — Xiva” temir yoʻli toʻliq 
elektr lashtirildi. 2026-yilda ushbu yoʻnalish 
boʻylab Jaloliddin Manguberdi nomi bilan 
ataladigan zamonaviy tezyurar poyezdlar 
qatnovi yoʻlga qoʻyiladi. Yaqin kelajakda bu 
tezyurar poyezdlar Nukusgacha boradi.

Prezidentimiz marosimda qatnashayotgan 
xorijlik mehmonlarni ham qutlab, hamkor 
ellarga hurmat va ezgu tilaklarini bildirdi.

— Bugun dunyodagi murakkab vaziyatga 
qaramasdan, Oʻzbekiston oʻz yoʻlidan dadil 
bormoqda. Xalqimiz tinchlik va farovonlik, 
doʻstlik va hamkorlik, bunyodkorlik ruhi 
bilan yashamoqda. Bizning har bir maqsad-
rejamiz, har bir islohotimiz odamlarimiz 
hayotini yaxshilashga, ularni rozi qilishga 
qaratilgan va bu ishlarimiz, inshoolloh, 
bardavom boʻlgay. Aminmanki, siz, azizlar 
bilan fidokorona mehnat qilib, Xorazm 
va Qoraqalpogʻistonni dunyodagi eng 
goʻzal va obod, ilm-fan va innovatsiyalar, 
madaniyat va sanʼat yanada rivojlangan 
zaminga aylantiramiz, — dedi Shavkat 
Mirziyoyev.

Marosim katta konsert namoyishi bilan 
yakunlandi.

Ziyodulla JONIBEKOV,
Ikrom AVVALBOYEV,

Ahmadjon SHOKIROV,
OʻzA maxsus muxbirlari

SHARQ GAVHARI XORAZM VOHASIDAGI YANGILANISHLAR O‘ZBEKISTON O‘Z YO‘LIDAN DADIL 
BORAYOTGANI, XALQIMIZ BUNYODKORLIK RUHI BILAN YASHAYOTGANINING AMALDAGI IFODASIDIR



Ayni paytda mamlakatimizda “Oʻzbekiston — 2030” 
strategiyasini “Atrof-muhitni asrash va “yashil iqtisodiyot” 
yili”da amalga oshirishga oid davlat dasturi doirasida 
jamiyatimizning barcha sohasida muhim islohotlar izchil 
davom etyapti. Bu jarayonda har bir inson oʻz salohiyatini 
roʻyobga chiqarishi uchun munosib sharoit yaratish, barqaror 
iqtisodiy oʻsish orqali aholi farovonligini taʼminlashga alohida 
 eʼtibor qaratilmoqda.

Xususan, bu yil 5 million 200 ming kishining bandligini 
taʼminlash, 1,5 million odamni kambagʻallikdan chiqarish, 42 
milliard dollar xorijiy investitsiya jalb etib, eksportni 30 milliard 
dollardan oshirish hisob-kitob qilingan.

Shuningdek, inson huquqi va manfaatlari himoyasini 
kuchaytirish, aholiga koʻrsatilayotgan tibbiy xizmatlar 

Oʻtgan yili mamlakatimizda Oliy Majlis 
va mahalliy kengashlarga boʻlib oʻtgan 
saylovlar jamiyatimizdagi demokratiya, 
ochiqlik va shaffoflik tamoyillari 
rivojiga xizmat qilayotgan islohotlarni 
yanada chuqurlashtirish, jumladan, 
mahalliy kengashlar faoliyatini tubdan 
takomillashtirishda yangi davrni boshlab 
berdi. Mamlakatimizda mahalliy boshqaruvda 
sifat jihatidan yangi model joriy etilayotgan 
hozirgi vaqtda bu oʻzgarishlar, shubhasiz, 
xalqimizning huquq va erkinliklari, qonuniy 
manfaatlarini taʼminlash orqali inson qadrini 
yuksaltirishda muhim omil boʻlayotir.

Oʻtgan yili 19-noyabrda Oliy Majlis 
Senatining birinchi yigʻilishida Prezidentimiz 
dunyodagi murakkab vaziyatga yigʻilganlar 
eʼtiborini qaratib, “Mana shunday gʻoyat 
tahlikali vaziyatda biz faqat kuchli 
iroda, birlik va hamjihatlik, qattiq 

mehnat bilangina yurtimizda tinchlik 
va taraqqiyotni taʼminlashga erisha 
olamiz. Hurmatli senatorlarimiz, mahalliy 
kengashlarga saylangan deputatlarimiz 
ana shu oʻtkir haqiqatni, oʻz zimmalaridagi 
ulkan masʼuliyatni chuqur anglab ish olib 
boradilar, deb ishonaman”, degan edi. 
Yangi Oʻzbekistonni barpo etishga qaratilgan 
ulugʻvor vazifalarni amalga oshirishda xalq 
vakillarining rolini yanada oshirish borasida 
muhim vazifalar belgilab berilgandi.

Ayni paytda joylarda faoliyat yuritayotgan 
mahalliy kengashlar bu borada qanday 
ishlarni bajarmoqda? Qonunlarda hududiy va 
davlat manfaatlari uygʻun boʻlishiga erishish, 
hududlarni rivojlantirishga oid dasturlar 
ijrosini taʼminlashda qanday natijalarga 
erishilmoqda? Mahalliy kengashlar 
raislaridan baʼzilarining shu xususdagi 
fikrlari bilan qiziqdik.

Ismigul XUSHMURODOVA,
xalq deputatlari Qashqadaryo viloyati 
kengashi raisi:

— Yangi tahrirdagi Konstitutsiyamizda 
yangi Oʻzbekistonni barpo etishning siyo siy-
huquqiy asoslarini yaratish bilan birga davlat 
va jamiyatni yanada rivojlantirishning ustuvor 
yoʻnalishlari belgilab berildi. Xususan, 
hokimlarning xalq deputatlari viloyat 
kengashiga raislik qilish amaliyoti bekor 
qilindi.

Prezidentimiz Oliy Majlis Senatining 
oʻtgan yil noyabrdagi birinchi yigʻilishida 
ushbu islohotlarning mazmun-mohiyati, 
ahamiyatini izohlar ekan, “Biz ushbu siyosiy 
islohot orqali xalqimizning 30 yillik orzusini 
roʻyobga chiqardik, desak, ayni haqiqatni 
aytgan boʻlamiz”, deb taʼkidladi.

Darhaqiqat, xalq hokimiyatchiligini 
toʻlaqonli roʻyobga chiqarish, hududlarni 
ijtimoiy-iqtisodiy rivojlantirish, aholini 
ijtimoiy himoya qilishga oid dolzarb 
masalalarni hal qilishda mahalliy kengashlar 
faoliyati muhim oʻrin tutadi. Shu bois, 
soʻnggi yillarda mahalliy kengashlarning 
vakolati oshirildi. Ularning oldida hisobdor 
boʻlgan mahalliy ijro etuvchi organlar 
tarkibi kengaytirildi. Oʻz navbatida, mahalliy 
kengashlar ham bu imkoniyatdan oqilona 
foydalanib, jamiyatimizdagi islohotlar 
samaradorligiga hissa qoʻshmoqda.

Viloyat kengashiga deputatlar orasidan 
saylangan deputatning rahbarlik qilishi 
kengashlarning jamiyat hayotidagi oʻrnini 
oshirish, deputatlarning mahalliy ijro organlari 
bilan samarali muloqotini yoʻlga qoʻyish, 
hududlarni ijtimoiy-iqtisodiy rivojlantirish 
hamda aholi manfaatlarini himoya qilish 
borasidagi  masʼuliyatini oshirishga 
xizmat qilmoqda. Bugun xalq deputatlari 
Qashqadaryo viloya ti kengashida 60 deputat 
shu yoʻnalishda faol ishlamoqda.

Xususan, “Kuchli kengash, hisobdor 
va tashabbuskor hokim” tamoyili asosida 
deputatlar faoliyatini samarali tashkil 
etish, saylovchilar bilan ishlash, aholi 
muammolarini oʻrganish va hal etishda 
“mahalla yettiligi” va fuqarolik jamiyatining 
boshqa institutlari bilan izchil hamkorlikni 
yoʻlga qoʻyish masalalariga ham alohida 
eʼtibor qaratyapmiz. Xalq deputatlari 
viloyat kengashining joriy yil birinchi 
choragida boʻlib oʻtgan  sessiyalarida shu 

Jamol ASHUROV,
xalq deputatlari Buxoro viloyati 
kengashi raisi:

— Buxoro viloyatida barcha sohada tub 
islohotlar amalga oshirilmoqda. Xususan, 
yuqori va barqaror iqtisodiy oʻsishga erishish, 
aholi bandligini taʼminlash va daromadini 
oshirish, ijtimoiy sohani rivojlantirish orqali 
aholi salomatligi hamda turmush darajasini 
yanada yaxshilash boʻyicha keng qamrovli 
ishlar katta samara beryapti.

Birgina 2025-yilning birinchi choragida 
bu borada erishilgan natijalarni tahlil qilar 
ekanmiz, barcha sohada sezilarli oʻsish 
surʼati taʼminlanganini koʻramiz. Masalan, 
viloyatimizda shu davrda yalpi hududiy mahsulot 
qiymati 14,6 trillion soʻmni tashkil etib, oʻsish 
surʼati oʻtgan yilning shu davriga nisbatan 106 

foizga yetgan. Viloyatda 71,9 million dollarlik 
mahsulot eksport qilindi, 266,1 million dollarlik 
xorijiy inves titsiya oʻzlashtirildi.

Investitsiya loyihalari amalga oshirilishi 
evaziga 1200 ga yaqin yangi ish oʻrni ochildi. 
Mahalliylashtirish loyihalari doirasida import 
oʻrnini bosuvchi 10 turdan ortiq yangi 
mahsulotni ishlab chiqarish oʻzlashtirildi. 
Albatta, bu chora-tadbirlar aholi turmushini 
yaxshilash, ishsizlik, kambagʻallik kabi 
muammolarga qarshi kurashish, oilalar 
daromadini oshirishda samara bermoqda.

Masalan, joriy yilning uch oyida 53,5 
mingdan ziyod fuqaro bandligi taʼminlangani, 
kambagʻallik darajasi 2024-yildagi 7,3 foizdan 
6,9 foizgacha tushirilgani  fikrimiz isbotidir.

yoʻnalishdagi 60 ga yaqin masala koʻrildi. 
Hududiy va xalqaro hamkorlikdagi dasturlar 
ijrosi yuzasidan taʼsirchan deputatlik 
nazoratini kuchaytirish, kengash faoliyatiga 
yoshlarni keng jalb qilish, ularning kengash 
qarorlarini qabul qilishdagi ishtirokini 
kengaytirish boʻyicha qator ishlar bajarildi.

Qonun ustuvorligini taʼminlash, deputatlar 
va saylovchilar oʻrtasida samarali muloqot 
oʻrnatish maqsadida viloyat kengashi 
deputatlari tomonidan joriy yil 3 oyi davomida 
71 marotaba uchrashuv oʻtkazilib, ularda 
aniqlangan 105 ta masalaning 88 tasi joyida 
hal etildi, qolgan 17 tasi nazoratga olingan.

Misol uchun, Chiroqchi tumanidan 
oʻtuvchi avtomobil yoʻlini rekonstruksiya 
qilish uchun loyiha-smeta hujjatlari ishlab 
chiqilib, mahalliy byudjetdan tegishli mablagʻ 
ajratildi. Bugun qurilish-taʼmirlash ishlari 
boshlab yuborilgan.

Kriminogen vaziyati ogʻir mahallalarda 
xavfsiz muhit yaratish hamda aholi oso-
yishtaligini taʼminlash maqsadida 35 ta 
mahallaning kirib-chiqish joyiga kuzatuv 
kameralari oʻrnatilyapti.

Saylovchilarning viloyat kengashiga 
murojaati asosida Qarshi tumanidagi 
Tumorchi qishlogʻida maktabgacha taʼlim 
tashkiloti qurilishi boshlandi.

Hozir Qarshi shahridagi 31-maktabda 
1667 oʻquvchi taʼlim olmoqda. Bilim 
maskani serqatnov yoʻl boʻyida joylashganini 
hisobga olgan holda oʻquvchilar xavfsizligini 
taʼminlash uchun piyodalar qatnovini tartibga 
soluvchi svetofor va yoʻl belgilari oʻrnatildi.

Koʻp qavatli uylar toʻlaqonli 
isitilmayotgani, natijada qishda elektr 
energiyasi uchun katta miqdorda pul 
toʻlanayotgani xususida tez-tez murojaatlar 
boʻladi. Ushbu muammoga yechim topish 
maqsadida uylarning issiqlik tizimini 
taʼmirlash uchun mahalliy byudjetdan mablagʻ 
ajratilib, taʼmirlash ishlari jadal bajarilyapti.

Shu yil may-iyun oylarida mahalla 
rais ligiga saylov boʻlib oʻtadi. Ayni payt-
da yuksak uyushqoqlikda boshlangan 
ushbu muhim siyosiy tadbirni milliy 
qonunchiligimiz va xalqaro andozalar 
asosida tashkil etishda mahalliy kengashlar 
ham faol ishlayapti. Bu galgi saylovlar 
yangicha demokratik tamoyillar asosida, 
ochiqlik va oshkoralik, fuqarolarning xohish 
va irodasini erkin ifoda etish prinsiplariga 
xos tarzda oʻtkazilmoqda.

Bu borada qonunchiligimizga kiritilgan 
oʻzgartirishlarga muvofiq, mahalla raisi 
saylovini oʻtkazish muddatini belgilash 
vakolati Qoraqalpogʻiston Respublikasi 
Joʻqorgʻi Kengesi, xalq deputatlari viloyat va 
Toshkent shahri kengashlariga oʻtkazilgan. 
Ushbu yangi tartib mahallalarning mahalliy 
vakillik organlari bilan samarali hamkorlikni 
yoʻlga qoʻyishiga yordam bermoqda. 
Bundan koʻzlangan asosiy maqsad mahalla 
raisi sayloviga tayyorgarlik tadbirlari, 
oʻtkazish muddati va tartibini belgilovchi 
vakolatlarni nomarkazlashtirishdir. Ayni 
kunlarda viloyatimizda bu tadbir ochiqlik, 
oshkoralik tamoyillari asosida tashkil 
etilyapti.

Ayni paytda bunday xayrli ishlar izchil 
davom ettirilayotir. Jumladan, inves titsiya 
dasturi doirasida qurilishi rejalashtirilgan 
74 ta obyektdan 72 tasida loyiha-smeta 
hujjatlari ishlab chiqilgan va ekspertizaga 
topshirilgan. Uy-joy qurish dasturi doirasida 
725 xonadonli 17 ta koʻp qavatli turar joy 
qurilib, foydalanishga topshirildi.

Aholini markazlashgan ichimlik suv bilan 
taʼminlash darajasi bugun 74,3 foizni tashkil 
etmoqda. Yoʻl infratuzilmasini yaxshilash, 
aholi va iqtisodiyot tarmoqlariga uzluksiz 
elektr energiyasi yetkazib berish, aholining 
salomatligini asrash va ijtimoiy himoyasini 
kuchaytirishga yoʻnaltirilgan ishlar qamrovi 
yildan yilga kengaymoqda.

Bu boradagi xayrli ishlar bardavom 
boʻlishida mahalliy kengash deputatlari 
faoliyati ham muhim. Zero, yurtimizdagi 
demokratik islohotlar jarayonida mahalliy 
kengashlar aholi va mahalliy hokimiyat 
organlari oʻrtasida faol muloqot uchun 
sharoit yaratishda tashabbuskor boʻgʻinga 
aylanmoqda.

Yangi tahrirdagi Konstitutsiyamizga 
muvofiq, mahalliy davlat hokimiyati vakillik 
organlari va ijro etuvchi hokimiyat organlari 
vakolatlari, mahalliy kengash raisi va hokim 
lavozimlari bir-biridan ajratilgani hokimiyatlar 
boʻlinishiga oid konstitutsiyaviy tamoyilning 
mahalliy darajada ijrosini taʼminlashda muhim 
qadam boʻldi.

Hududlarda davlat maktabgacha taʼlim 
tashkilotlarini tashkil etish, atmosfera holatiga 
taʼsir koʻrsatuvchi korxonalar, inshootlar, 
transport magistrallari va boshqa obyektlarni 
qurish joylarini belgilash, ish oʻrinlarini tashkil 
etishga ehtiyojning dastlabki parametrlarini 
tasdiqlash, ichimlik suv taʼminoti va oqova 
suvni chiqarib yuborish boʻyicha xizmatlar 
uchun tariflarni belgilash, investitsiya 
faoliyatida eshituvlarni amalga oshirish, ilmiy 
faoliyatga oid hududiy dasturlarni tasdiqlash 
kabi 33 ta vakolat mahalliy hokimliklardan 
kengashlarga olib berildi. Bu esa ushbu 
masalalar boʻyicha qarorlar xalq fikrini 
inobatga olgan holda qabul qilinishiga asos 
boʻlmoqda.

Ushbu yoʻnalishda viloyatimizda ham 
keng qamrovli ishlar bajarilyapti. Jumladan, 
joriy yilda xalq deputatlari viloyat, tuman 
va shahar kengashlarining 52 ta sessiyasi 
oʻtkazilib, ularda hududlarni iqtisodiy-ijtimoiy 
rivojlantirish bilan bogʻliq 562 ta masala 
muhokama qilindi. Kengash faoliyatining 
ochiqligi va shaf fofligini taʼminlash maqsadida 
oʻtkazilgan barcha sessiya ommaviy axborot 
vositalari va ijtimoiy tarmoqlarda toʻgʻridan 
toʻgʻri efirga uzatilib, chiqarilgan 524 ta qaror 

ochiq platforma (“E-qaror”) tizimi orqali 
rasmiylashtirildi.

Davlat organlari va idoralari rahbarlarining 
hisobdorligini taʼminlash maqsadida 
sessiyalarda 269 marotaba ijro organlari 
rahbarlarining hisoboti va axboroti muhokama 
qilingan. Mahalliy kengash deputatlari 
tomonidan hududda joylashgan davlat 
hokimiyati va boshqaruv organlarining 
mansabdor shaxslariga ularning vakolatiga 
kiradigan masalalar yuzasidan asoslantirilgan 
tushuntirish berish talabi bilan 353 ta deputatlik 
soʻrovi yuborilgan. Davlat budjeti mab-
lagʻidan maqsadli va samarali foydalanishni 
taʼminlash, bu borada jamoatchilik ishtiroki 
va nazoratini kengaytirish maqsadida joriy 
yilda viloyatni ijtimoiy-iqtisodiy rivojlantirish 
uchun ajratilgan 142,2 milliard soʻm xalq 
deputatlari viloyat kengashi qarorlari asosida 
yoʻnaltirilib, ushbu mablagʻ hisobidan amalga 
oshiriladigan loyihalar ijrosi deputatlar 
tomonidan oʻz saylov okruglari boʻyicha 
muntazam nazorat qilib borilmoqda.

Shuningdek, mahalliy kengashlar 
deputatlari tomonidan joylarda oʻtkazilgan 
oʻrganish va saylovchilar bilan uchrashuvlarda 
aniqlangan muammo va takliflar asosida 
viloyatdagi ijtimoiy soha obyektlarini 
rivojlantirish uchun tegishli mablagʻ 
yoʻnaltirildi. Mazkur mablagʻning maqsadli 
sarflanishi ham deputatlar tomonidan alohida 
nazorat qilib borilmoqda. Shu bilan birga, 
davlat va hududiy dasturlar bandlarining oʻz 
vaqtida, sifatli bajarilishi mahalliy kengashlar 
tomonidan doimiy oʻrganib borilmoqda.

Albatta, erishilgan har bir yutuq oʻzimizniki. 
Ammo hali qilinishi kerak boʻlgan ishlar 
ham talaygina. Zero, hayot davom etar ekan, 
hududlarni rivojlantirish, aholining talab va 
ehtiyojini toʻla qondirish boʻyicha yangi-yangi 
vazifalar ham paydo boʻlaveradi. Bu holatni 
oʻz vaqtida ilgʻash uchun mahalliy kengashlar 
deputatlari doimo xalq ichida boʻlishi lozim.

Qolaversa, mahalliy kengashlar vazirlik va 
idoralarning quyi boʻgʻinlari, ayniqsa, tuman 
va shahar boʻlinmalari bilan joylarda yangicha 
yondashuv asosida ishlashi davr talabidir.

Faoliyatimizda ana shu jihatlarga alohida 
eʼtibor qaratmoqdamiz. Maqsadimiz — 
belgilangan ijtimoiy-iqtisodiy loyihalarni toʻla 
roʻyobga chiqarish orqali viloyatimizni har 
jihatdan rivojlantirish va aholini rozi qilish. 
Buning uchun salohiyat, kuch va imkoniyat 
yetarli. Barchamiz oʻz ishimizni tanqidiy 
baholab, uni butunlay yangicha tashkil 
etish, vatan va xalq manfaati yoʻlida yakdil 
va hamnafas boʻlishga intilsak, ishonchim 
komilki, koʻzlangan rejalarga, albatta, 
erishamiz.

 sifatini oshirish, taʼlim, ijtimoiy himoya va boshqa tizimlarni 
takomillashtirish, hududlarni ijtimoiy-iqtisodiy, madaniy 
va ekologik jihatdan rivojlantirish maqsadida muhim 
koʻrsatkichlar belgilanib, ularni bajarish boʻyicha izchil 
ishlanyapti.

Tabiiyki, bu borada koʻzlangan natijalarga erishishda mahalliy 
kengashlar faoliyati muhim. Ularning tizimli ishlari, kengash 
nazorati va soʻrovi instituti faoliyati tobora takomillashib 
borayotgani jamiyatimizdagi ochiqlik va shaffoflik muhitini 
yanada yaxshilash, ijtimoiy-iqtisodiy islohotlarni jadallashtirishda 
samara berishi shubhasiz.

“Yangi Oʻzbekiston” muxbiri
Bahor XIDIROVA yozib oldi.

Viloyatda xotin-qizlarni kasb-
hunarga oʻqitish, bandligini taʼminlash va 
tadbirkorlikka jalb qilish boʻyicha ishlar 
mutlaqo yangicha yondashuv va tizim asosida 
yoʻlga qoʻyilmoqda. Oilaviy tadbirkorlik 
uchun kreditlarning katta qismi ular taklif 
etgan loyihalarga yoʻnaltirilyapti. Viloyat 
kengashidagi deputatlik guruhlari ishsiz 
xotin-qizlarning bandligini taʼminlash 
maqsadida xonadonbay oʻrganish oʻtkazib, 
opa-singillarimizning tadbirkorlikka qiziqishi, 
daromad topishga qaratilgan muayyan faoliyat 
bilan shugʻullanish istagini oʻrganmoqda. 
Shu asosda ularni ishga joylashtirish, 
 jamoat ishlariga jalb qilish orqali bandligi 
taʼminlanyapti. Xususan, joriy yil birinchi 
choragida 12 ming 448 xotin-qiz ish bilan 
taʼminlandi. Ishsiz 3638 opa- singlimiz kasb-

hunarga oʻqitildi, 3959 nafari tadbirkorlikka 
yoʻnaltirildi.

Tijorat banklari, kambagʻallikni qisqartirish 
va bandlik boshqarmalari bilan birgalikda 
tadbirkorlik qilish, daromad topishga 
qaratilgan muayyan ish bilan shugʻullanish 
va faoliyatini kengaytirish istagidagi xotin-
qizlarni qoʻllab-quvvatlash boʻyicha amaliy 
ishlar boshlab yuborildi. Har bir mahalla 
va qishloqda oilaviy tadbirkorligini yoʻlga 
qoʻymoqchi boʻlgan, kasanachilik va tomorqa 
xoʻjaligi bilan shugʻullanish istagidagi xotin-
qizlarga moliyaviy koʻmak va subsidiya 
ajratishga alohida eʼtibor qaratilmoqda.

Viloyatimizda yoshlarning huquq va 
manfaatlarini taʼminlash, qobiliyat hamda 
imkoniyatlarini roʻyobga chiqarish, jamiyat-
ning teng huquqli, faol va bunyodkor aʼzo-
siga aylantirish borasida ham keng koʻlamli 
ishlar bajarilmoqda. Ularni tadbirkorlikka 
jalb qilish, kasb-hunarga oʻrgatish orqali 
bandligi taʼminlanyapti. Joriy yilda ishsiz, 
mehnat bozoriga kirib kelgan 70 ming 
544 yoshning bandligini taʼminlash orqali 
farovonligini oshirish diqqat-eʼtiborimizda. 
Shu yoʻnalishdagi chora-tadbirlar natijasida 
oʻtgan uch oyda 30 ming 493 yigit-qiz ish 
bilan taʼminlandi.

Jumladan, 1527 nafari kasb-hunarga, 
494 nafari esa tadbirkorlikka oʻqitildi. Bir 
guruh yoshga bandlikka koʻmaklashish, 
kambagʻallikni qisqartirish va “Yoshlar 
daftari” jamgʻarmalari hisobidan subsidiya 
ajratilib, tadbirkorligini yoʻlga qoʻyishga 
koʻmaklashildi.

aholi va mahalliy hokimiyat organlari 
faol muloqotining muhim bo‘g‘ini

deputatlar tashabbuskor 
bo‘lsa, muammolarga 
ijobiy yechim topiladi

Yangi tahrirdagi Konstitutsiyamizga muvofiq, 
mahalliy davlat hokimiyati vakillik organlari 
va ijro etuvchi hokimiyat organlari vakolatlari, 
mahalliy kengash raisi va hokim lavozimlari bir-
biridan ajratilgani hokimiyatlar boʻlinishiga oid 
konstitutsiyaviy tamoyilning mahalliy darajada 
ijrosini taʼminlashda muhim qadam boʻldi.

Mahalliy kEnGashlar 
XalqiMiZninG ChinakaM “ovoZi”Ga aylana oladiMi?

Inson qadri uchun
www.yuz.uz yuz.uznews yuz_official yuz.uz_news yuz

2025-yil 2-may, 89-son 3YANGI O‘ZBEKISTON DAVR NAfASI

“Oʻzbekiston — 2030” strategiyasida mahalliy davlat 
hokimiyati vakillik organlarini xalqning chinakam “ovozi”ga 
aylantirish, hududiy boshqaruvni aholi manfaatlariga xizmat 
qilish tamoyili asosida tashkil etish vazifasi belgilangan. 
Soʻnggi yillarda bu borada keng qamrovli chora-tadbirlar 
koʻrilmoqda. Jumladan, sohaning qonunchilik bazasi 
mustahkamlandi, mahalliy kengashlarning demokratik 
qiyofasi tubdan yangilandi, vakolati kengaytirildi.



“Yashil” energetika

Issiqxona gazlarining yalpi ichki mahsulot 
birligiga nisbatan solishtirma ajratmalarini 
2010-yildagi darajadan 35 foiz qisqartirish, 
qayta tiklanuvchi energiya manbalarining 
ishlab chiqarish quvvatini 15 gigavattga va 
ularning ulushini elektr energiyasini ishlab 
chiqarish umumiy haj mining 30 foizdan 
koʻprogʻiga yetkazish, sanoat sohasida 
energiya samaradorligini kamida 20 foiz 
hamda yiliga 200 million dona koʻchat ekib, 
ular sonini 1 milliarddan oshirish orqali 
shaharlardagi yashil maydonlarni 30 foizdan 
ortiqroqqa kengaytirish shular sirasiga kiradi.

Joriy yil 26-martda Prezidentimiz 
huzurida energiya resurslarini iqtisod qilish, 
isteʼmol samaradorligini oshirish hamda 
ulardan oqilona foydalanish chora-tadbirlari 
boʻyicha boʻlib oʻtgan yigʻilishda yirik sanoat 
korxonalarida energiya tejovchi qurilmalar 
oʻrnatish hamda energiya isrofini kamaytirish 
boʻyicha aniq choralar koʻrish va 2025-yilda 

Ijtimoiy norma bekor qilinmasa-da, toʻlov 
summasi oʻzgarib turishi bor gap. Yaʼni elektr 
energiyasi va tabiiy gaz narxi boshqa isteʼmol 
mahsulotlariniki kabi oshib borish xususiyatiga 
ega. Oʻtgan yili mayda ilk bor elektr energiyasi 
va tabiiy gaz uchun joriy etilgan ijtimoiy 
norma bilan birga, narxi ham oshirilgan edi. 
2019-yildan buyon oshmay kelgan elektr 
energiyasi narxi birdan 52,5 foiz koʻtarilgan. 
Oʻshanda elektr energiyasi narxi bir oyga 200 
kilovattgacha — 450 soʻm, 1000 kilovattgacha 
— 900 soʻm etib belgilandi. Ushbu meʼyor 
ortishi bilan narx ham oʻsib boradi. Oʻtgan 
bir yilda ana shu narx asosida pul toʻlab 
kelayotgandik.

Ammo joriy yil 1-maydan boshlab 
yurtimizda elektr energiyasi va tabiiy gaz 
uchun yangi tariflar belgilangandi. Shu bilan 
birga, isteʼmolchilar uchun “Hududiy elektr 
tarmoqlari” AJ tomonidan yangi tariflarni 
hisoblash uchun “Elektr energiyasining 
isteʼmol qilish kalkulyatori” ham yangilandi.

Endi elektr energiyasi uchun bazaviy 
meʼyor boʻyicha 200 kilovatt-soatgacha 
600 soʻm (bungacha 450 soʻm edi), 201 
kilovattdan 500 kilovatt-soatgacha 800 
soʻm, 501—1000 kilovatt-soat uchun 1000 
soʻm; tabiiy gaz uchun esa oyiga 500 kub 
metrgacha 1000 soʻm (bungacha 650 
soʻm edi), 501—2500 kub metrgacha 1800 
soʻm pul toʻlanadi. Energetika vazirligi 
maʼlumotiga koʻra, grafikdagi oʻzgarishlar 
aholi uchun yengillik yaratishga qaratilgan. 
Buni mutasaddining oʻzi izohlab, tariflardagi 
farqlarni tushuntirib bergani maqsadga 
muvofiq.

— Hukumatning oʻtgan yildagi tegish li 
qarorida 2025-yil 1-apreldan elektr energiyasi 
va tabiiy gaz narxi oshirilishi koʻrsatilgan 
edi, — deydi energetika vazirligi Axborot 
xizmati rahbari Hasan Toshxoʻjayev. — Biroq 
davlatimiz rahbarining  topshirigʻiga asosan, 

narx oshirilishi muddati bir oyga — 1-maygacha 
kechiktirildi. Qolaversa, bir yil davomidagi 
oʻrganishlar, aholining fikr va takliflari, 
eʼtirozlari inobatga olinib, tegishli tashkilotlar 
bilan kelishilgan holda tariflarga oʻzgartirish 
kiritildi. Xususan, 201 kilovatt-soatdan 1000 
kilovatt-soatgacha boʻlgan differen siallashgan 
tarif boʻyicha isteʼmol miqdori orasiga yangi 
koʻrsatkich kiritilmoqda. 2025-yil 1-maydan 
boshlab isteʼmolchilar 201 kilovatt-soatdan 500 
kilovatt-soatgacha boʻlgan elektr energiyasi 
uchun 900 soʻm emas, balki 800 soʻmdan 
toʻlaydi. Avvalgi tartibga koʻra, ishlatilgan 
elektr energiyasining 201 kilovatt-soatdan 1000 
kilovatt-soatgacha boʻlgan qismi uchun 900 
soʻmdan haq toʻlangan.

Soddaroq tushuntirsak: masalan, bir oyda 
oʻrtacha 500 kilovatt-soat elektr energiyasi 
isteʼmol qiladigan xonadon avval 360 ming soʻm 
toʻlardi, endi ham toʻlov miqdori oʻzgarmaydi, 
ammo tariflar boshqacha taqsimlanadi: 200 
kilovatt uchun 120 ming soʻm, 300 kilovatt 
uchun esa 240 ming soʻm. Yaʼni ular uchun 
narx oshayotgani yoʻq. Hisob-kitob larga koʻra, 
aholining 88 foizi oyiga 500 kilovattgacha elektr 
energiyasi sarflashini inobatga olsak, koʻpchilik 
uchun narx oʻzgarishsiz qolayotgani koʻrinadi. 
Narxlar oshishi asosan oyiga 501 kilovattdan 
koʻp elektr energiyasidan foydalanadigan oilalar 
uchun seziladi. Shunda ham bu miqdor uchun 
hozirgacha 810 ming toʻlangan boʻlsa, endi 
bu summa 860 ming soʻmga aylanadi. Yaʼni 
50 ming soʻm oshyapti. Bu kuniga taxminan 
1600 soʻmdan qoʻshilyapti, degani. Xolis 
aytsak, shuncha miqdordagi elektr energiyasi 
sarflaydigan xonadon shunga yarasha toʻlov 
imkoniyatiga ega. Boisi, 1000 kilovatt-soat 
elektr toki ishlatish uchun insonning uyida juda 
koʻp texnika boʻlishi kerak. Buni oddiy odamlar 
ham yaxshi chamalay oladi.

Cheklovmi yoki ijtimoiy 
adolat?

Yaqinda qiziqchi jamoalardan birining oxirgi 
konsert dasturini tomosha qildim. Mavzular 
orasida elektr energiyasi uchun belgilangan 200 
kilovattlik ijtimoiy norma masalasi ham hajv 
qilingan. Sahnalashtirilgan tomoshada bir oila 
energiya isteʼmolini 200 kilovattlik normadan 
oshirib yubormaslik uchun chiroqsiz oʻtirgani, 
elektr tokidan foydalanmayotgani koʻrsatiladi. 
Qizigʻi, qoʻshnilarinikida ham ahvol shu. Elektr 
tokini tejash uchun ikki qoʻshni futbol oʻyinini bir 
taymdan bir-birining xonadonida koʻrishga keladi.

Tomoshabin sifatida meni bir jihat 
oʻylantirdi: biz qachondir ana shu 
“tejamkorlik”ka yetib kelishimiz kerak edi! Bu 
 tejamkorlik qoʻshnimiz yoki begonaning emas, 
oʻzimizning choʻntagimizga foyda ekanini 
ham yaxshi bilamiz. Qolaversa, biz  tejab 
ishlatayotgan tabiiy resurslar ertangi avlodlar 
uchun ham xizmat qilishi kerak.

Kun davomida sarflayotganimiz suv 
— “suvtekin” deya oqizib qoʻyiladigan 
obihayotga qaraganimizda isrofgarchilikni 
haddan oshirganimiz yaqqol koʻrinadi. Tan 
olaylik: elektr energiyasi va tabiiy gaz bilan 
ham shunday ahvol edi. Kerak-kerakmas 
qurilmani yoqib qoʻyib, hech kim yoʻq 
xonada televizor, havo sovitkich ishlab 
turadigan, kun boʻyi mikrotoʻlqinli pech, 
muzlatkich, choy qaynatkich kabi qurilmalar 
elektr manbaidan uzilmaydigan xonadonlar 
hozir ham bor. Bu ham har kimning ixtiyori, 
faqat isteʼmolga yarasha pul toʻlanishi kerak.

Oʻzimcha tahlil qilaman: bir xonadon 
elektr energiyadan tejab foydalansayu bosh qasi 
istalgancha qurilma ishlatsa, lekin ikkalasi ham 
bir xil narxda pul toʻlasa, adolatdan boʻladimi?! 
Bu bozor iqtisodiyotiga ham, ijtimoiy adolatga 
ham toʻgʻri kelmaydi. Narxlar oshishi tarafdori 
emas man, biroq “isteʼmolga yarasha — 
toʻlov” tizimini shakllantirish toʻgʻri yechim, 
degan fikrdaman. Kichik misol: bir oyda 1000 
kilovatt elektr energiyasi sarflaydigan xonadon 
200 kilovattgacha ishlatadigan 5 ta oilaning 
isteʼmoliga teng elektr  energiyasidan  foydalanar 
ekan. Shunday vaqtda tabiiy resursni boshqalarga 
nisbatan koʻproq ishlatayotgan oila pulni ham 
shunga yarasha toʻlashi adolatlidek koʻrinadi.

Hozir jahon miqyosida energetika zaxiralari 
tobora kamayib borayotir. Shu bois, uni 

besamar, isrofgarlik bilan ishlatish toʻgʻri 
kelmaydi. Odamlarning elektr energiyasidan 
foydalanishga ehtiyojini bundan 10 yil oldingi 
vaziyat bilan taqqoslab boʻlmaydi. Ke yingi 
yillarda bu talab kamida 35 foiz oshgan va 
oshishda davom etmoqda. 2030-yilga borib, 
mamlakatimiz isteʼmolchilarining elektr 
energiyasiga yillik talabi 74 milliard kilovatt-
soatdan 110 milliard kilovatt-soatgacha 
oshishi hisob-kitob qilingan. Shu bois, ushbu 
resursning muqobil manbalarini topish va joriy 
etish barobarida, tejamkorlikka katta eʼtibor 
qaratil yapti.

“Yashil” energetikaga oʻtish saʼy-
harakatlari ham ancha jadal. Maʼlumotlarga 
koʻra, hozir yurtimizda “yashil” energetika 
boʻyicha 4067 megavattlik quvvat ishlab 
turibdi. Joriy yilgi davlat dasturida yana 
qoʻshimcha quvvatlarni ishga tushirish 
belgilangan. Qolaversa, aholi xonadonlariga 
quyosh panellari oʻrnatish boʻyicha 
berilayotgan imtiyozlardan ham koʻpchilik 
xabardor. Yurtdoshlarimiz bu imtiyozlardan 
foydalanish barobarida, isteʼmolidan ortgan 
“yashil” energiyani davlatga sotyapti 
ham. Davlat tashkilotlari va korxonalar 
bosqichma-bosqich ana shu tizimga oʻtyapti. 
Umuman, Oʻzbekiston oʻz oldiga 2030-yilga 
borib “yashil” energiya hajmini 54 foizga 
yetkazishni maqsad qilgan.

1,1 milliard kub metr gaz, shuningdek, 2,6 
milliard kilovatt-soat elektr energiyasini 
tejashga oid vazifalar belgilandi.

Ekologiya boʻyicha Parij bitimiga muvofiq, 
Oʻzbekiston iqtisodiy oʻsishni saqlagan 
holda 2030-yilga qadar issiqxona gazlari 
tashlanmalarini 2010-yildagiga nisbatan 10 
foiz qisqartirishga jiddiy kirishgan. Bunga 
dalil sifatida keyingi yillarda yirik qayta 
tiklanuvchi energiya manbalari (shamol 
va quyosh fotoelektr stansiyalari) ishga 
tushirilgani hamda 2030-yilga borib “yashil” 
energiya ulushi 40 foizga yetkazilishi reja 
qilinganini keltirishimiz mumkin. Yangi 
loyihalar elektr taʼminotidagi barqarorlikni 
taʼminlash bilan birga atrof-muhit va 
ekologiyani yaxshilashga toʻliq xizmat qiladi.

Energiya resurslari bilan barqaror, 
kafolatli taʼminlash barobarida undan 
unumli foydalanish va samaradorligini 
oshirish boʻyicha ishlarni izchil davom 

Hozirgi narx ham xarajatni 
qoplamaydi

Energetika vazirligi maʼlumotiga koʻra, 
bugun Oʻzbekiston aholining elektr energiyasiga 
talabini toʻliq taʼminlay oladi. Hatto ortganini 
eksport qilish darajasiga yetgan. Xoʻsh, u holda 
hududlarda elektr energiyasi uzilishi bilan 
bogʻliq muammolar sababi nimada, degan savol 
paydo boʻladi. Unga javoban mutasaddilar 
yetkazib berish, infratuzilma bilan bogʻliq 
masalalarni vaj qilib keltiradi. Bularni tartibga 
solish, tizimni doimiy isloh qilish uchun 
ham elektr energiyasi toʻlovi ishlab chiqarish 
xarajatiga mutanosib boʻlishi kerak.

Mutaxassislarning aytishicha, Oʻzbekiston 
elektr energiyasi narxi arzonligi boʻyicha jahonda 
7-oʻrinda turadi. Shu vaqtgacha ishlab chiqarish 
xarajatlarining asosiy qismi davlat subsidiyasi 
asosida qoplangan. Hozir 1 kilovatt elektr 
energiyasining tannarxi, yaʼni ishlab chiqarish 
xarajati qoʻshilgan qiymat soligʻi bilan 1002 soʻm. 
Meʼyor boʻyicha oʻrnatilgan toʻlov summasi ham 
elektr energiyasi ishlab chiqarish, yetkazish, 
taqsimlash xarajatini toʻliq qoplamaydi. Shunga 
qaramay, aholining birlamchi ehtiyoji va zarur 
miqdorni inobatga olgan holda 200 kilovattgacha 
elektr energiyasi uchun imtiyozli, subsidiyalangan 
narxlar taqdim etilgan.

— Keling, buni oyiga 500 kilovatt-soatgacha 
elektr energiyasi ishlatadigan aholi qatlami 
misolida tahlil qilib koʻramiz, — deydi Hasan 
Toshxoʻjayev. — Shuncha miqdordagi meʼyor 
uchun oyiga 360 ming soʻm toʻlanadi, ammo 
ishlab chiqarish xarajati 500 ming soʻmdan 
oshadi. Demak, davlat hali ham aholiga 140 
ming soʻm subsidiya beryapti. Yillar davomida 
yurtimizda elektr energiya si narxi arzon 
boʻlgani haqida gapiramiz, ammo shunga 
yarasha tizimda ham islohotlar boʻlmagan. 
2023-yilgacha deyarli katta ishlar qilinmagan, 
mablagʻ yetishmagan. Aynan 2023-yildagi 
qahraton qish energetika sohasidagi asl 
vaziyatni koʻrsatib qoʻydi. Shundan keyin 
davlatimiz rahbari topshirigʻi bilan sohaga 2 
marotaba qariyb 1,5 milliard soʻmdan mablagʻ 
ajratildi. Buning samarasini odamlar qisqa 
muddatda koʻra boshladi. Aytaylik, ikki yil 
oldin elektr energiyasidagi uzilish holati 3-3,5 
soatda tuzatilgan boʻlsa, hozir 1 soatgacha 
qisqardi. Avariyalar soni kamaydi, tarmoqlar 
muntazam yangilan yapti. Toshkent shahrining 
oʻzida oʻtgan ikki yilda 20 mingga yaqin 
transformator almashtirildi, 50 ming kilometrga 
yaqin havo uzatish tarmogʻi yangilandi. Bunday 
ishlar barcha hududda qilinyapti. Birgina misol: 
Andijon viloyatining chegara hududdagi 
Marhamat tumanida 2016-yildagi va  bugungi 
holatni solishtirsangiz, aholining oʻzi katta 

farq borligini aytadi. Oldinlari hududda kunlab 
elektr toki oʻchardi. Hozir

2 soat oʻchsa, aholi darrov eʼtiroz bildiradi. 
Bu toʻgʻri yoʻl, odamlar muammolarni aytishi 
kerak. Biz esa ularni bartaraf etamiz. Chunki 
asosiy maqsadimiz aholiga barqaror, ishonchli 
va uzluksiz elektr energiyasi yetkazib berishdan 
iborat. Yangi tarif tufayli olingan mablagʻ shu 
maqsadga yoʻnaltiriladi. Zero, mahsulot narxi 
uni yetkazib berish va koʻrsatiladigan xizmat 
xarajatini qoplashi kerak, bozor talabi shunday.

Kompensatsiya kimlarga 
beriladi?

Avvalboshdan ijtimoiy norma aholi 
tomonidan sotib olishda qoʻllanadigan imtiyozli 
tarif ekani aytilgandi. Yaʼni energiya muayyan 
meʼyorgacha nisbatan past (imtiyozli) va bu 
meʼyordan yuqori isteʼmol uchun bozor narxida 
sotiladi. Hozirgi tariflar boʻyicha 200 kilovattlik 
meʼyor imtiyozli va bu aholining barcha 
qatlamiga qoʻllanadi.

Endi bunga qoʻshimcha boshqa imtiyoz haqida 
ham toʻxtalsak. Kuni kecha davlatimiz rahbarining 
tegishli qarori bilan ehtiyojmand aholiga davlat 
tomonidan gaz va elektr energiyasi toʻlovlarida 
alohida yordam — yil davomida kompensatsiya 
beriladigan boʻldi. Avvallari bunday yordam faqat 
qish mavsumida berilgan.

Shunday qilib, 2025-yil 1-maydan 2027-yil 
1-aprelga qadar ehtiyojmand oilalarga elektr 
uchun oyiga bazaviy meʼyor (200 kilovatt)dan 
ortiq foydalanilgan 150 kilovattgacha, gaz uchun 
noyabr — fevral oylarida bazaviy meʼyor (500 kub 
metr)dan koʻp foydalanilgan 250 kub metrgacha, 
boshqa davrlarda esa 150 kub metrgacha ortiq 
foydalanilgan qismi uchun tegishli summa davlat 
tomonidan toʻlab beriladi.

Joriy yil mart oyi holatiga koʻra, 
Oʻzbekistondagi kam taʼminlangan oilalar 
soni 746 ming 149 ta. Ehtiyojmand oilalar 
qatoriga esa, avvalo, ijtimoiy himoya yagona 
reyestriga kiritilganlar kiradi. Yaʼni birgalikdagi 
oylik daromadi teng taqsimlanganda 669 
ming soʻmdan kam chiqqan oilalar ushbu 
tizimga kiritilgan. Kompensatsiya toʻlab 
beriladigan keyingi talabgorlar esa kambagʻal 
oilalar reyestri roʻyxatidagilardir. Bu tizimga 
oilaning bir oylik daromadi taqsimlanganida, 
1 million 155 ming soʻmdan kam chiqqan 
oilalar kiritiladi. Shuningdek, ikkala reyestrga 
ham kirmagan, ammo mol-mulki kam va oylik 
daromadi har bir oila aʼzosiga taqsimlaganda 1 
million soʻmdan kam boʻlgan oilalarga gaz va 
elektr toʻlovi uchun kompensatsiya toʻlanadi.

Iroda TOSHMATOVA,
“Yangi Oʻzbekiston” muxbiri

Oʻzbekiston energetika tizimining asosiy 
boʻgʻini hisoblangan “Oʻzbekiston milliy 
elektr tarmoqlari” AJ elektr stansiya larida hosil 
qilingan elektr energiyasini oʻzining 11 ming 
773,9 kilometr magistral elektr tarmoqlari orqali 
hududlarda joylashgan yirik podstansiyalarga 
uzatgan holda qoʻshni davlatlarning energiya 
tizimi bilan hamkorlik qilib kelmoqda. 
Bunda elektr energiyasini uzatishda elektr 
tarmoqlaridagi texnologik yoʻqotishlar ortib 
ketmasligi va belgilangan meʼyorda boʻlishi 
asosiy koʻrsatkich hisoblanadi.

Jamiyat tomonidan texnologik  yoʻqotish-
lar ulushini qisqartirib borish va energiya 
samaradorligini oshirish borasida tegishli 
loyihalar roʻyobga chiqarilishi hamda 
podstansiyalardagi modernizatsiya va 
rekonstruksiya ishlari izchil davom ettirilishi 
natijasida 2021-2024-yillarda magistral 
elektr tarmoqlaridagi yoʻqotishlar sezilarli 
darajada kamaydi.

Buning omillari talaygina. Jumladan, 
magistral elektr tarmoqlarining har bir havo 
tarmogʻi va podstansiyasidagi texnologik 
yoʻqotishlarni hisoblash yoʻli bilan aniqlab 
chiqish hamda amaldagi yoʻqotishlar bilan 
taqqoslab borish, ortib ketgan taqdirda 
uning zudlik bilan bartaraf etilishi, elektr 
energiyasi qabulidagi va uzatishdagi oʻlchov 
asboblari soz holatda ushlab turilishi, 
aniqlik darajasiga eʼtibor qaratilishi, 
podstansiyalar modernizatsiya qilinishi 
hamda DXSH asosida ishga tushirilayotgan 
quyosh, issiqlik va shamol elektr 
stansiyalarining yangi yuqori kuchlanishli 
tarmoqlar orqali mavjud tizimga ulanishi 
ham ijobiy taʼsir koʻrsatyapti.  Shuningdek, 
qayta tiklanuvchi energiya manbalaridan 
keng foydalanish maqsadida markaziy 
boshqaruv binosi va viloyatlarda joylashgan 
barcha maʼmuriy binolarda jami quvvati 
753 kilovatt boʻlgan quyosh panellari 
oʻrnatilib, “yashil” energiya hosil qilingan 
holda isteʼmoldan ortiqchasi tuman, shahar 
elektr tarmoqlariga uzatib kelinmoqda.

Iqtisodiy-texnik koʻrsatkichlarini yanada 
yaxshilash maqsadida raqamlashtirish lo-
yihalariga jiddiy eʼtibor qaratilmoqda. Jahon 
banki ishtirokida amalga oshirilayotgan 
“Elektr energetika sektorini transformatsiya 
qilish va barqaror elektr uzatish” loyihasi, 
“Dispetcherlik nazorati va maʼlumotlarni 
yigʻish” boʻyicha yangi texnik-dasturiy 
kompleks (SCADA) hamda “Elektr 
energiyasi oqimini boshqarish” tizimi (EMS)
ni joriy etish choralari shular sirasiga kiradi. 
2030-yilgacha asosiy bajariladigan ishlar 
koʻlami belgilanib, aniq chora-tadbirlar 
asosida munosib koʻrsatkichlarga erishish 
harakatlari strategiyasi tasdiqlangan. 
Energiya resurslarini tejash, ishlab chiqish 
va uzatishda  samaradorlikka  erishish eng 
ustuvor vazifaga aylanmoqda.

Salim ESHONQULOV,
“Oʻzbekiston milliy elektr 

tarmoqlari” aksiyadorlik jamiyati 
boshqarma boshligʻi oʻrinbosari

QaNCHa kO‘P TEJaSak,
Prezidentimizning 2022-yil 

2-dekabrdagi “2030-yilgacha 
Oʻzbekiston Respublikasining 

“yashil” iqtisodiyotga oʻtishiga 
qaratilgan islohotlar samaradorligini 

oshirish boʻyicha chora-tadbirlar 
toʻgʻrisida”gi  qarori qabul qilinishi 
ana shu dolzarblikni yumshatishga 

xizmat qilishi bilan ahamiyatlidir. 
Chunki shu hujjat asosida katta 

marralar koʻzlanib, bu borada 
maxsus vazifalar, dasturlar 

belgilab olindi.

Oxirgi bir yilda elektr va gaz 
isteʼmoli uchun joriy etilgan ijtimoiy 
norma masalasi xalqimiz orasida 
asosiy suhbat mavzusiga aylandi. 
200 kilovattlik ijtimoiy norma 
nihoyatda oz ekani borasidagi 
eʼtirozlar ancha vaqtgacha kun 
tartibidan tushmadi. Bu masala 
hozir ham dolzarb, ammo koʻpchilik 
ijtimoiy normaning mohiyatini 
ancha tushunib oldi. Hatto elektr 
energiyasi uchun avvalgidek barcha 
isteʼmolchi bir xil tarifda emas, 
balki hamma foydalanganiga 
yarasha pul toʻlayotgani ijtimoiy 
adolatning bir koʻrinishi ekanini 
ham anglayapmiz. Qator 
davlatlarda shunday norma amal 
qilishini koʻpchilik yaxshi biladi. 
Qolaversa, mutaxassislar bu norma 
qatʼiy belgilangani, endi xizmat 
haqi faqat shu tartibda toʻlanishini 
aytgach, oʻzimiz ham shunga 
koʻnikib qoldik.

shuncha samarali 
foydalanamiZ

chidamli oʻsimliklar ekilganini bildirib, daraxt 
ekish boʻyicha “Markaziy Osiyoning yashil 
belbogʻi” aksiyasini oʻtkazishni taklif etdi. 
Markaziy Osiyoning asosiy suv manbasi 
boʻlgan Amudaryo va Sirdaryoning suv hajmi 
2040-yilga borib keskin kamayishini eʼtiborga 
olib, suv taqchilligi oʻz taʼsirini koʻrsatishini 
alohida qayd etdi. Shuningdek, bu borada 
amalga oshirish zarur boʻlgan bir qancha 
takliflarni ilgari surdi. Jumladan, Markaziy 
Osiyoda suvni tejaydigan texnologiyalarni 
joriy etish borasida saʼy- harakatlarni 
birlashtirish va mintaqaviy dasturni ishga 
tushirish, muzliklar holatini sunʼiy yoʻldosh 
orqali uzluksiz kuzatish va mintaqaning togʻ 
ekotizimlari uchun xavflarni erta aniqlash 
boʻyicha “Kopernik” dasturi doirasida 
Yevropa Ittifoqi bilan hamkorlik qilish kabi 
takliflar ishtirokchilar tomonidan maʼqullandi.

Bundan tashqari, sessiya suhbatlarida chet 
ellik iqlim ekspertlari tomonidan Oʻzbekis-
tonda keyingi yillarda suv resurslaridan unumli 
foydalanish, yoʻqotishlarni kamaytirish hamda 
iqlimning salbiy oʻzgarishlariga qarshi keskin 
choralar koʻrilayotgani, tegishli dasturlar 
qabul qilinib, ishlar izchil davom etayotgani 
alohida eʼtirof etildi.

TarIFLar YaNgILaNDI
elektr energiyasi va tabiiy gaZ 

to‘lovida qanday o‘Zgarishlar bor?

UshbU maqolani qoraqalpoq tilida ham 
o‘qish UchUn qr-kodni skaner qiling!

Shunday qilib, 2025-yil 1-maydan 2027-yil 1-aprelga qadar ehtiyojmand 
oilalarga elektr uchun oyiga bazaviy meʼyor (200 kilovatt)dan ortiq 
foydalanilgan 150 kilovattgacha, gaz uchun noyabr — fevral oylarida 
bazaviy meʼyor (500 kub metr)dan koʻp foydalanilgan 250 kub 
metrgacha, boshqa davrlarda esa 150 kub metrgacha ortiq foydalanilgan 
qismi uchun tegishli summa davlat tomonidan toʻlab beriladi.

Kun mavzusi

ettirish maqsadida Bosh vazir rahbarligida 
Energiya samaradorligi va qayta tiklanuvchi 
energiya manbalarini rivojlantirish masalalari 
boʻyicha respublika komissiyasi tashkil 
etilgan. Komissiyaning asosiy faoliyati 
yurtimizdagi barcha sohalarda energiya 
samaradorligini oshirishga qaratilgan ustuvor 
vazifalarning soʻzsiz bajarilishini taʼminlash 
va qayta tiklanuvchi energiya manbalaridan 
keng foydalanishni tashkil etish hamda har 
bir chorakda erishilgan natija, shuningdek, 
mavjud kamchiliklarni izma-iz bartaraf qilib 
borishdan iborat.

Aprel oyi boshida Samarqand shahrida 
ikkita katta anjuman — “Markaziy Osiyo 
— Yevropa Ittifoqi” birinchi sammiti va 
Xalqaro iqlim forumi boʻlib oʻtdi. Koʻplab 
nufuzli mehmonlar ishtirok etgan forumda 
Prezidentimiz nutq soʻzlab, “Yashil makon” 
loyihasi doirasida keng qamrovli ishlar 
qilinayotgani, yaʼni koʻkalamzorlashtirish, 
Orolboʻyida qurgʻoqchilik va shoʻrga 



Xusniddin AHMEDOV, 
siyosiy fanlar doktori, 

professor

Global dunyo har 
soniyada oʻzgarib, 
tuslanib bormoqda. 
Yot gʻoyalar 
targʻiboti ham 
zamonga moslashib, 
oʻzgarmoqda. 
Ularga qarshi 
turib, jamiyatni 
birdamlikka 
chaqiradiganlar 
zamondan bir qadam 
oldinda yurishi kerak 
boʻladi. Shuning 
oʻziyoq institutning 
oldida qator muhim 
vazifalar borligidan 
dalolatdir.

Keyingi yillarda yurtimizda maʼnaviyat va 
maʼrifatga eʼtibor kuchayib, davlat siyosatining 
muhim yoʻnalishiga aylangani kishini 
quvontiradi. Xususan, Prezidenti mizning shu 
yil 21-apreldagi “Fuqarolarning vijdon erkinligi 
huquqi kafolatlarini yanada mustahkamlash 
hamda diniy-maʼrifiy sohadagi islohotlarni 
yangi bosqichga olib chiqish chora-tadbirlari 
toʻgʻrisida”gi farmoni sohada islohotlar yangi 
bosqichga chiqqanidan dalolat beradi. Mazkur 
tarixiy hujjat haqida soʻz borar ekan, sohadagi 
qator ustuvor jihatlarni  eʼtirof etish kerak.

Birinchidan, yurtimizda xilma-xil diniy 
eʼtiqodga ega insonlarning bir zaminda yagona 
xalq boʻlib, ezgu gʻoya atrofida hamjihatlikda 
yashashi bagʻrikenglikning yorqin namunasidir. 
Prezidentimiz taʼkidlaganidek, “Bizning 
qadimiy va saxovatli zaminimizda koʻp asrlar 
davomida turli millat va elat, madaniyat 
va din vakillari tinch-totuv yashab kelgan. 
Mehmondoʻstlik, ezgulik, qalb saxovati va tom 
maʼnodagi bagʻrikenglik bizning xalqimizga 
doimo xos boʻlgan va uning mentaliteti asosini 
tashkil etadi”.

Chuqur oʻylangan milliy va diniy siyosat 
tufayli yangi Oʻzbekiston bugun dunyo 
mamlakatlari uchun bagʻrikenglikni oʻzida 
mujassam etgan mamlakat sifatida namuna 
boʻlyapti.

Bugun yurtimizda 130 dan ortiq millat va 
elat hamda 16 ta konfessiya vakillari tinch-
totuv yashamoqda. Islohotlar samarasida 
diniy soha vakillarining ijtimoiy hayotdagi 
roli ortib boryapti. Xususan, bugungi kunda 
Oʻzbekistonda faoliyat yuritayotgan diniy 
tashkilotlar soni 2356 taga yetib, shundan 2159 
tasi islomiy, 197 tasi boshqa konfessiyalarga 
tegishlidir. Soʻnggi sakkiz yilda Oʻzbekistonda 
jami 130 ta — 3 ta oliy va 1 ta oʻrta maxsus 
islom bilim yurti, 102 ta masjid hamda 
turli konfessiyaga  taalluqli 24 ta noislomiy 

diniy tashkilot davlat roʻyxatidan oʻtkazildi. 
2017-yilga qadar mamlakatimizda 1 ta oliy 
(Imom Buxoriy nomidagi Toshkent islom 
instituti) hamda 11 ta oʻrta maxsus diniy 
taʼlim muassasasi (9 ta islomiy, 2 ta xristian) 
faoliyat yuritgan. Bugun esa 16 ta diniy taʼlim 
muassasasi bor, ularning 4 tasi oliy oʻquv 
yurtidir.

Ikkinchidan, keyingi yillardagi islohotlar 
tufayli jamiyatimizda  fuqarolarning vijdon 
erkinligi va diniy bagʻrikenglik, millatlararo 

totuvlik va ijtimoiy barqarorlikni taʼminlash 
borasida ulkan natijalarga erishildi. Ayni 
paytda jahon ilm-fani va madaniyati rivojiga 
beqiyos hissa qoʻshgan buyuk alloma va 
mutafakkirlarimizning boy ilmiy-maʼnaviy 
merosini chuqur oʻrganish va targʻib etishga 
katta eʼtibor berilmoqda. Maqsad unib- oʻsib 
kelayotgan yosh avlodni vatanga sadoqat, 
milliy-diniy qadriyatlarga hurmat ruhida 
tarbiyalashdir. Qolaversa, bu islohotlar zamirida 
yurtimizning jahon sivilizatsiyasi beshigi 
sifatidagi tarixiy maqomi va nufuzini tiklashday 
ezgu niyat bor.

Oʻtgan qisqa vaqtda Oʻzbekistondagi islom 
sivilizatsiyasi markazi, Imom Buxoriy, Imom 
Moturidiy, Imom Termiziy xalqaro ilmiy-
tadqiqot markazlari, Oʻzbekiston xalqaro 
islomshunoslik akademiyasi, Samar qandda 
Hadis ilmi maktabi, Buxoroda Mir Arab oliy 
madrasasi tashkil etildi. Ushbu muassasalar 
“Jaholatga qarshi maʼrifat” ezgu umuminsoniy 
gʻoyasi asosida jamiyatda sogʻlom maʼnaviy 
muhitni taʼminlashga, yoshlarni zamonaviy 
fikrlaydigan va buyuk ajdodlarimizga har 
jihatdan munosib etib tarbiyalashga xizmat 
qilmoqda.

Bundan tashqari, BMT tomonidan 
Oʻzbekiston tashabbusi bilan ishlab chiqilgan 
“Maʼrifat va diniy bagʻrikenglik” rezolyutsiyasi 
qabul qilindi, 2019-yildan beri 16-noyabr — 
Xalqaro bagʻrikeng lik kuni yurtimizda haftalik 
tarzida keng nishonlanmoqda. Qolaversa, 
2023-yildan boshlab aholi oʻrtasida dinlararo 
va konfessiyalararo hamjihatlik, totuvlik va 
bagʻrikenglikni mustahkamlash, diniy-maʼrifiy 
soha rivojiga ulkan hissa qoʻshgan insonlar 
“Diniy bagʻrikenglik” koʻkrak nishoni bilan 
taqdirlanib kelinmoqda. Shularning oʻziyoq 
mazkur sohadagi islohotlar mazmunini ochib 
bera oladi.

Uchinchidan, shiddat bilan oʻzgarib 
borayotgan bugungi murakkab sharoitda 
dunyoda sodir boʻlayotgan voqea-hodisalar 
mamlakatimizda “Inson manfaatlari hamma 
narsadan ustun”, degan xalqchil tamoyilga 
asos langan islohotlar toʻgʻri ekanidan dalolat 
bermoqda.

Prezidentimiz ilgari surgan ezgu tashab-
buslardan biri — inson qadri tamo yili har 

bir inson eʼtibor va eʼzozga munosib ekani, 
vijdon erkinligi masalasi esa eʼtiqod qilish yoki 
qilmaslik borasidagi tanlov va hurfikrlilikni 
ifoda etadigan oliy darajadagi qadriyat ekanini 
anglatadi.

Oʻtgan yillar davomida “Vijdon erkinligi 
va diniy tashkilotlar toʻgʻrisida”gi qonun 
takomillashtirildi. Ammo sohaga Prezident 
darajasidagi eʼtibor yangi Oʻzbekiston sharoitida 
amalga oshdi. 2018-yil 16-aprelda tariximizda 
ilk bor Prezidentning “Diniy-maʼrifiy soha 
faoliyatini tubdan takomillashtirish chora 
tadbirlari toʻgʻrisida”gi farmoni qabul qilindi. 
Ulkan ijobiy oʻzgarishlarga asos solgan hujjatda 
“Jaholatga qarshi maʼrifat” gʻoyasi sohaning 
ustuvor vazifasi etib belgilandi. Ilm-maʼrifat 
bilan barcha masalalarni hal etish maʼnosini 
oʻzida ifoda etgan mazkur ezgu tamoyil 
mamlakatimizning barcha hududida tizimli 
faoliyat sifatida yoʻlga  qoʻyildi.

Toʻrtinchidan, keyingi yillarda yurtimizda 
vijdon erkinligi va diniy sohada davlat siyosati 
takomillashdi. Bu fuqarolarning eʼtiqod 
erkinligini kafolatlash va diniy sohaga oid 
masalalarni huquqiy asosda hal etishda tub 
burilish yasadi. Ushbu yoʻnalishda ilgari 

surilgan konseptual yondashuvlar nafaqat 
mamlakat ichida, balki xalqaro maydonda ham 
eʼtirof etilyapti.

Mamlakatimizda fuqarolarning dini, 
eʼtiqodi, milliy mansubligi, ijtimoiy kelib 
chiqishidan qatʼi nazar, huquq va qonuniy 
manfaatlari toʻliq roʻyobga chiqarilmoqda. 
Yangi Oʻzbekistonning taraqqiyot yoʻli 
insonlarning dinga munosabatidan kelib 
chiqib ustunlik bermaslik, kamsitishga yoʻl 
qoʻymasdan vijdon erkinligini kafolatlash, deya 
belgilab olindi.

Xususan, davlatimiz rahbarining shu yil 
21-apreldagi “Fuqarolarning vijdon erkinligi 
huquqi kafolatlarini yanada mus tahkamlash 
hamda diniy-maʼrifiy sohadagi islohotlarni 
yangi bosqichga olib chiqish chora-tadbirlari 
toʻgʻrisida”gi farmoni, bir tomondan, ushbu 
yoʻnalishdagi islohotlar uchun muhim hujjat, 
ikkinchidan, sohaga Prezident darajasida 
berilayotgan doimiy eʼtiborning muhim 
namunasi boʻldi. Zero, u orqali davlat va 
din munosabatlari ochiqligi, shaffofligi, 
diniy tashkilotlarning huquqiy maqomini 
mustahkamlash, shuning dek, diniy-maʼrifiy 
faoliyatni ilmiylik, milliy va umuminsoniy 
qadriyatlar asosida tashkil etish kabi ustuvor 
vazifalar belgilab berildi.

Beshinchidan, ushbu farmon bilan 
fuqarolarning vijdon erkinligini taʼminlash 
va diniy-maʼrifiy soha faoliyatini 
takomillashtirish va uni sifat jihatidan yangi 
bosqichga olib chiqishning qator ustuvor 
yoʻnalishlari belgilandi. Xususan, jamiyatda 
diniy bagʻrikenglik va konfessiya lararo 
totuvlikni yanada mustahkamlashga oid 
ilgʻor mexanizmlarni joriy etish koʻrsatib 
berildi. Qolaversa, ilm-fan va jahon 
sivilizatsiyasi rivojiga ulkan hissa qoʻshgan 
buyuk ajdodlarning insonparvarlik, ezgulik, 
tinchlik, bagʻrikenglik kabi umuminsoniy 
gʻoyaga asoslangan diniy-falsafiy merosini 
chuqur oʻrganib keng targʻib etishga alohida 
eʼtibor qaratildi. Fikrimizni “Moturidiylik — 
bagʻrikenglik, moʻtadillik va maʼrifat taʼlimoti” 
mavzusida xalqaro ilmiy-amaliy konferensiya 
oʻtkazilgani ham tasdiqlaydi.

Bundan tashqari, sohada kadrlarni 
tayyorlashga ham jiddiy eʼtibor berilmoqda. 
Maqsad aholi orasida birdamlik, oʻzaro hurmat 

va mehr-oqibat ruhini kuchaytirishdir. Bu 
borada ijtimoiy-maʼnaviy muhit barqarorligini 
taʼminlashga qaratilgan dolzarb ilmiy 
tadqiqotlar qoʻllab-quvvatlanmoqda. Natijada 
sohada xalqaro hamkorlik munosabatlari 
yanada rivojlanib boryapti. Buning barchasi 
yurtimizda turli millatlar, konfessiyalar va din 
vakillari oʻrtasida doʻstlik va totuvlik muhitini 
yaratishga qaratilgan ishlar yanada samarador 
boʻlishiga qaratilgan.

Oltinchidan, mazkur farmon Oʻzbekis-
tonning inson huquqlari, xususan, vijdon 
erkinligi boʻyicha oʻz zimmasiga olgan 
majburiyatlarni amalda bajarayotganini 
yaqqol namoyon etdi. Unda yurtimizda 
vijdon erkinligini kafolatlash, diniy 
bagʻrikeng lik, fuqarolararo totuvlik hamda 
ijtimoiy-maʼnaviy muhit barqarorligini 
taʼminlash maqsadida “Bagʻrikeng jamiyat 
—barqaror davlat” tamoyili asosida Din 
ishlari boʻyicha qoʻmita bilan Oʻzbekiston 
mahallalari uyushmasi, Ichki ishlar vazirligi, 
Yoshlar ishlari agentligi hamda Oila va 
xotin-qizlar qoʻmitasining yangi hamkorlik 
tizimini yoʻlga qoʻyish zarurligi taʼkid landi. 
Maqsad aholi, xususan, yoshlar orasida 
ulugʻ ajdodlarimizga xos bagʻrikeng lik va 
doʻstona munosabatlarni mustahkamlash, shu 
orqali Oʻzbekiston aholisining dini, eʼtiqodi, 
milliy mansubligi, ijtimoiy kelib chiqishidan 
qatʼi nazar, huquq va qonuniy manfaatlarini 
muttasil va ishonch li taʼminlashdir. Bunga 
erishish uchun jamiyatda vijdon erkinligini 
davrimizga xos tarzda kafolatlashi shart. 
Mazkur hujjat shunga xizmat qiladi.

Yettinchidan, har bir sohada boʻlgani kabi 
diniy-maʼrifiy sohada ham yetuk kadrlarga 
ehtiyoj bor. Hozir diniy va dunyoviy bilimlarni 
chuqur egallagan, jahonda boʻlayotgan 
voqea-hodisalarni baholay oladigan shaxslar 
juda zarur. Chunki ular umumbashariy 
muammolarning salbiy taʼsiriga qarshi 
kurashishni yaxshi biladi. Oldimizga ana 
shunday yoshlar safini kengaytirish vazifasi 
turibdi. Shu maqsadda Oʻzbekiston xal qaro 
islom akademiyasi huzurida 2019-yildan 
beri faoliyat koʻrsatayotgan Malaka oshirish 
markazi Diniy-maʼrifiy sohada malaka oshirish 
va qayta tayyorlash institutiga aylantirildi. Bu 
maʼrifiy hayotimizda juda katta quvonchli 

voqea boʻldi. Xalqimiz, ayniqsa, soha vakillari 
mazkur yangilikni koʻtarinki kayfiyatda qarshi 
oldi.

Institut islomshunoslik, dinshunoslik, davlat 
va din munosabatlari asoslari, shuningdek, 
radikallashuvning oldini olish yoʻnalishlarida 
diniy soha mutaxassislarining malakasini 
oshiradi va qayta tayyorlashga masʼul muassasa 
hisoblanadi.

Global dunyo har soniyada oʻzgarib, tuslanib 
bormoqda. Yot gʻoyalar targʻiboti ham zamonga 
moslashib, oʻzgarmoqda. Ularga qarshi 
turib, jamiyatni birdamlikka chaqiradiganlar 
zamondan bir qadam oldinda yurishi kerak 
boʻladi. Shuning oʻziyoq institutning oldida 
qator muhim vazifalar borligidan dalolatdir.

Ochigʻini aytish kerak, hozirga qadar Malaka 
oshirish markazi sifatida faoliyat yuritgan 
mazkur muassasa auditoriyalar yetishmasligi, 
tinglovchilar uchun turar joy masalasida qator 
mushkulliklarni boshdan kechirib kelgan. 
Mazkur farmon esa bu muam molarga birgina 
band bilan yechim beradi. Tashkil etilgan 
yangi institutga barcha ehtiyoj lari uchun yetarli 
boʻlgan alohida bino ajratilgani fikrimizning 
yaqqol isbotidir.

Davlatimiz rahbarining “Barchamiz uchun 
Vatan bitta. Bizni yagona, ulugʻ bir maqsad 
birlashtiradi. U ham boʻlsa, yurtimiz tinchligi, 
Vatanimiz taraqqiyoti, xalqimiz farovonligidir”, 
degan soʻzlari teran fikrli har bir ziyolini 
doim hushyor va sergak turishga, zamon bilan 
hamnafas boʻlib, yurt uchun xizmat qilishga 
undaydi.

Shunday ekan, biz, pedagog kadrlar jamoa-
si jamiyat tinchligi, vatan ravnaqi yoʻlida 
hamisha izlanishda boʻlishimiz lozim. Oʻzbek 
xalqi uchun xayrli boʻlgan ushbu farmon vatan 
tinchligi va osoyishtaligi yoʻlida ayni vaqtida, 
oʻta teran mulohazalar bilan eʼlon qilingan 
muhim hujjat sifatida tarix zarvaraqlaridan 
joy oladi. Bu, oʻz navbatida, mazkur hujjatda 
belgilab berilgan vazifalarni ado etish uchun 
zimmamizga ulkan  masʼuliyat yuklanganidan 
dalolat beradi.

Sobiq tuzum ayollarimizni shunday hayot 
tarziga majbur qilgandi. Ular  farzand koʻrish, 
tarbiyalash, oila xoʻjaligini yuritish bilan 
cheklangan edi. Uydan koʻcha hatlamay, 
boriga koʻnikib yashashga mahkum 
qilingandi ular. Bu oddiy qishloq ayolining 
oʻtmish hayot tarzi bilan bogʻliq  ayanchli 
voqealar.

Bugun vaziyat, ayollarning hayot 
tarzi oʻzgardi. Yurtdoshlarimiz ongu 
tafakkuri yuksalmoqda, ertangi kunga 
umidi mustahkamlanib, turmushi faro-
vonlashmoqda. Ularga hurmat koʻrsatish, 
hayotini yengillashtirish, jamiyatning faol va 
toʻlaqonli aʼzosi sifatida emin-erkin yashashi, 
tashabbuslarini qoʻllab-quvvatlashga eʼtibor 
oshdi.

Chekka qishloqlarda ham yuqori 
texnologiyalarga asoslangan ishlab 
chiqarish tarmoqlarini boshqarib, oilasi, 

 hamqishloqlari koriga yarayotgan 
tashabbuskor ayollar safi kundan kunga 
ortib bormoqda.

Qoʻshtepa tumanidagi Doʻrmon qish-
logʻida yashovchi mohir tikuvchi Shohista 
Isoqovaning faoliyati bilan tanishib, 
bunga yana bir bor amin boʻldik. Oddiy, 
kamtar, kamsuqum qishloq ayoli Oila va 
xotin-qizlar qoʻmitasi, Jahon bankining 
Yaponiya ijtimoiy taraqqiyot jamgʻarmasi  
hamkorligidagi “Qishloq ayollarining 
iqtisodiy imkoniyatlarini kengaytirish” 
loyihasida gʻolib boʻlib, tadbirkorlik 
loyihasi uchun 132 million 800 ming 
soʻm grantga ega boʻldi. Mahalladagi eski 
bino taʼmirlanib, “Dormon future ladies” 
jamoasiga asos solindi.

Bir paytlar tandiru oʻchoq boshidan 
chiqmaydigan, oʻziga oro berishga vaqt 
topolmagan Shohistaning hayot tarzi butkul 
oʻzgaribdi. Moʻjazgina ishxonada oʻndan 
ortiq tikuv uskunasi oʻrnatilgan. Unga 
yelkadosh boʻlib mehnat qilayotgan 5 
tikuvchi ham mahalladoshlari, maslakdosh 
dugonalari. Bu yerda “ustoz-shogird” 
anʼanasi yoʻlga qoʻyilgan. Tikuvchilikka 
qiziqqan xotin-qizlar shu yerda malaka va 
mahoratini oshiryapti.

— Yoshligimdan tikuvchi boʻlishni 
orzu qilganman, — deydi Shohista. — 
Ammo kerakli uskuna, xomashyolar 
uchun mablagʻ, tadbirkorlik qilish uchun 
bilim va koʻnikmalarga ega boʻlmaganim 
bois, bu ishni boshlashga imkon topa 

olmayotgandim. “Mehrjon” ayollar va 
bolalar markazi tomonidan ijtimoiy 
daftarga kirgan xotin- qizlar uchun 
tashkil etilgan bepul oʻquv kurslari biz 
uchun yangi imkoniyat eshiklarini ochdi. 
Oʻzim kabi uyda oʻtirgan ishsiz xotin-
qizlar bandligini taʼminlash borasida 
taqdim etgan biznes loyiham xalqaro 
tashkilot tomonidan qoʻllab-quvvatlangani 
ayni muddao boʻldi. Tikuvchilik bilan 
shugʻullanib, koʻpning koriga bakor 

kelyapman, daromad topib oilamning 
kam-koʻstiga yordamlashyapman. Ilk bor 
farzandlarimga shirinlik olib ulashganim, 
ularning quvonch-shodliklari hamon koʻz 
oʻngimda. Oʻgʻlim Abdujamol Fargʻona 
shahridagi imkoniyati cheklangan bolalar 
maktabida tahsil oladi. Qizim Zarnigor 
tuman markazidagi musiqa va sanʼat 
maktabida rassomlikdan taʼlim olib, ilk 
yutuqlarni qoʻlga kiritganidan boshim 
osmonga yetdi. Bular bizga berilgan 

imkoniyat, imtiyozlarning samarasi deb 
bilaman.

Oila bekasi shu tariqa ijtimoiy daftarga 
kirgan oilalar roʻyxatidan chiqdi. U endi 
ish beruvchi, kasb-hunarga  oʻrgatuvchi  
hunarmand sifatida koʻpga bosh-
qosh. Vaqt topib tomorqa yumushlari 
bilan mashgʻul boʻladi. Doʻrmon qish-
logʻida uzumchilik rivojlangan, oʻtgan 
mavsumda bundan 30 million soʻmdan 
ortiq daromad qildi.

Shohista va uning dugonalari qalb qoʻri 
bilan tikilgan turfa liboslarga boqaman. 
Tabiiy xomashyo, jilvakor rang lar koʻzni 
quvnatib, dilni yayratadi. Momomeros 
koʻhna kasb sirlarini ulugʻlab, oddiy 
matodan moʻjizalar yaratayotgan chevar 
qishloq ayollari mahoratiga tahsinlar 
aytamiz beixtiyor.

Keyingi manzil Havoxon Vohidova 
xonadoni boʻldi. Boquvchisi yoʻq oila 
bekasi yaqinlari koʻmagida yangi uyga 
koʻchib chiqibdi. Uydagi shart-sharoit 
ishlab chiqarishga qulayligini hisobga olib, 
“Nafosat shaydolari” MCHJga asos solib, 
108 million soʻm imtiyozli kreditga paypoq 
toʻqish va tikuv jihozlari olib, bir vaqtning 
oʻzida 4 xotin-qizni ishli qilibdi.

— Yurtimizda hunarmandu tadbirkorlar 
uchun keng imkoniyatlar yaratib 
berilayotganidan foydalanib, paypoq toʻqish 
va tikuvchilik sirlarini oʻrgandim, — 
deydi Havoxon. — Qoʻshni ayollar bilan 
kasanachilik asosida ham ishlayapmiz. 

Mehnatim ortidan qadr topyapman. Ayni 
kunda  qoʻshimcha ishlab chiqarish uskunalari 
xarid qilish orqali faoliyatimizni yanada 
kengaytirishni koʻzlab turibman.

Doʻrmon qishlogʻining chekka bir 
hududida ochilgan “Doʻrmon svet brend” 
pishiriqlar tayyorlash markazida ishlab 
chiqarilayotgan turfa shirinliklar elga manzur. 
Shu kunga qadar qishloqda pishiriqlar 
tayyorlash yoʻnalishida tadbirkorlik subyekti 
boʻlmagan. Mahsulot xarid qilish zarurati 
tugʻilsa, tuman markaziga borishga majbur 
boʻlingan. Odinaxon  Mamadaliyeva asos 
solgan loyiha bu boradagi ovoragarchiliklarga 
barham berdi.

— Joriy yilning shu kuniga qadar 
ishsizligi sabab “Ayollar daftari”ga  
kiritilgan 34 xotin-qizning bandligi 
taʼminlandi, — deydi “Doʻrmon” 
mahalla fuqarolar yigʻini xotin-qizlar 
faoli Muhabbatxon Ahrorova. — Birgina 
“Mehrjon” ayollar va bolalar markazi bilan 
ishlab chiqilgan 4 ta tadbirkorlik loyihasi 
xalqaro grant gʻolibi boʻlib, 20 dan ortiq 
yangi ish oʻrni yaratildi. Natijada qishloq 
ayollari uchun yangi imkoniyat eshiklari 
ochildi, ularning bandligini taʼminlash 
orqali turmush sharoitini yaxshilash, 
ijtimoiy himoya ga muhtoj ayollarni 
tadbirkorlikka yoʻnaltirish borasidagi 
tashabbuslar kundan kunga ortib bormoqda.

Doʻrmondan qaytar ekanmiz, hayoti, 
turmushi yaxshilanayotganidan xursand, 
ertangi kunidan koʻngli toʻq ayollarning 
mamnun chehrasi, tashabbuslari, ish 
amallaridan bahra oldik.

Rasuljon KAMOLOV,
“Yangi Oʻzbekiston” muxbiri

QISHLOQ aYOLI XaLQarO graNT YUTDIQuyosh uygʻonmay 
turib supur-sidirni 

boshlagan, sigir sogʻib, 
farzandlariga nonushta 

tayyorlaboq dalaga 
oshiqqan, qaytishida  

chorva uchun bir etak 
oʻt koʻtarib qaytgan 
ayolning azoblanishi 

oʻsha kezlari oddiy holat 
boʻlib qolgandi goʻyo. 

Haqiqatan, ularning joni 
qirqtami, toshdanmi?

Insoniy qadriyatlar va maʼnaviy hayot ulugʻlanadigan, vijdon erkinligi, 
diniy bagʻrikenglik barqaror boʻlgan jamiyat jadal rivojlanadi. Yaʼni 
maʼnaviy barkamol jamiyatda diniy bagʻrikenglik ustuvor boʻladi. 
Bu oʻz-oʻzidan ahillik, birdamlikka xizmat qiladi. Shu maʼnoda, 
yurtimizda xalqni rozi qilishga qaratilgan siyosat zamirida vijdon 
erkinligini taʼminlashga alohida eʼtibor berilayotgani bejiz emas. 
Chunki inson huquqini kafolatlash orqali rivojlanish, Uchinchi 
Renessansni barpo etishday yuksak marraga erishish oson kechadi.

ma’rIFIY JamIYaTNINg VIJDONI ErkIN,
 E’TIQODI mUSTaHkam BO‘LaDI

Oramizdagi odamlar
Bolalikdan rasm chizishga qiziqqan 

 Karomat 6 yoshida buvisi Roʻzaxon aya sababli 
moʻyqalam-u boʻyoqlar bilan doʻstlashdi. 
Tabiatga mehri ziyoda ekani qalbidan toshib, 
qogʻozda aks eta boshladi. U shunday goʻzal 
neʼmat — atrof-olamni moʻjiza deb biladi.

2022-yili Karomat “Maftunkor ranglar 
 dunyosi” tanlovining tuman, viloyat, 
respublika bosqichida 1-oʻrinni qoʻlga kiritdi. 
Yakka tartibda taʼlim olganiga qaramay, 
umumtaʼlim fanlarining barini birdek aʼloga 
oʻzlashtirdi.

2023-yilda Guliston davlat universiteti 
sanʼatshunoslik fakultetiga davlat 

— Biz, oʻqituvchilar Karomatni 
farzandimizdek koʻramiz. U oʻzini hech 
qachon imkoniyati cheklangan deb 
hisoblamaydi. Ustozlari uning boshqa 
talabalardan-da faolligi, topshiriqlarni 
oʻz vaqtida bajarishini koʻp  eʼtirof etadi. 
Chizgan suratlari hayot falsafasini teran 
koʻrsatib berishi bilan diqqatga sazovor. 
Shu maʼnoda, uni tengdoshlariga namuna 
qilamiz, fakultetimizning faxri, deymiz. 
Nafaqat universitetdagi, viloyatdagi 
barcha tadbirlarda faol ishtirok etadi. Har 
yili boʻlib oʻtadigan Xalqaro tasviriy va 
amaliy sanʼat festivali doirasida bu yil ham 
universitetimizda tadbir tashkil qildik. Tadbir 
doirasidagi suratlar koʻrgazmasida viloyat 
Ichki ishlar boshqarmasi tashabbusi bilan 
Karomat chizgan asarlar auksionga qoʻyildi.

Darhaqiqat, mehnatga yarasha ragʻbat, 
eʼti bor har qanday odamga kuch beradi. Koʻp 
yillar ijarada yashab kelayotgan Karomatga 
shu oy  Mirzaobod tumanidan ikki xonali 
uy berildi. Kutilmagan sovgʻa sabab hanuz 
hayajoni bosilmagan rassom qizning ovozi 
titrab ketdi:

— Bu qadar quvontiradigan eʼtiborga 
loyiq man deb sira oʻylamagandim. Toʻla 
jihozlangan, hamma sharoitlari boʻlgan uyda 
baxtiyor yashayapmiz. Opalarim, singlim 
turmushga chiqib ketgani uchun menga 
onam qarayapti. Eng muhimi, onajonim 
endi avvalgidek xorijga ishlagani bormaydi. 
Tumanimizda masʼullar “Oliygohni bitirsang, 
bizning safimizda ishlaysan” deb hozirdanoq 
menga koʻtarinkilik berishadi. Shuning 
uchunmi, diplomni olgach, qayerda ishlashni 

oʻylab bosh qotirmayman. Qolaversa, 
nogironlarni ishga olgan tashkilotlarga 
imtiyozlar yaratib berilyapti. Menga oʻxshab 
imkoniyati cheklanganlarning jamiyatga 
faol qoʻshilishi, oʻz oʻrnini topishiga 
alohida eʼtibor qaratilyapti. Ijtimoiy himoya 
milliy agentligi, “Inson” ijtimoiy xizmatlar 
markazlari ishga tushgani juda soz boʻldi.

Darvoqe, Karomat oliygohda oʻqish, 
rassomlikdan ortib Guliston shahridagi suzish 
havzasiga ham qatnashga ulguryapti. May 
oyida suzish boʻyicha respublika musobaqasiga 
tayyorlanayotgani esa uning shijoatiga 
hayratimizni yanada oshirdi. Mitti jussasiga 
shuncha yumush ogʻirlik qilmasmikan deb 
oʻylaysan kishi. Biroq jismoniy harakat 
uning hayotga boʻlgan muhabbatini yanada 
oshirayotgani aniq. Zero, sport — salomatlik 
garovi. Uning oʻzi ham shuni taʼkidlar ekan, 
mashgʻulotlarda aslo qiynalmayotgani, 
aksincha, yengil tortayotganini aytadi.

Hayot sinovlari qarshisida oʻzini yoʻqotib 
qoʻymay, mardona yashayotganlar eng 
matonatlilardir. Bugun jamiyatning oʻzi 
ham ularning shunday yashashiga xayrixoh. 
Karomat kabi ijtimoiy koʻmakka muhtoj 
yoshlarni qoʻllab- quvvatlash davlatimiz 
siyosatining ustuvor yoʻnalishlaridan biriga 
aylandi. Bu esa, yuqorida aytganimizdek, 
barchamizga ibrat boʻlgulik qahramonlar 
tushkunlik qaʼriga emas, oramizga kirishiga 
xizmat qilyapti.

Munojat MOʻMINOVA,
“Yangi Oʻzbekiston” muxbiri

granti asosida oʻqishga qabul qilindi. 
Oʻzi tanlagan rang-tasvir (dastgohli) 
yoʻnalishini mukammal oʻzlashtirishi 
uchun fakultetda barcha sharoitlar mavjud. 
Kursdoshlariyu ustozlari hurmat-eʼtiborida 
boʻlgan Karomatga talabalik ham qator 
muvaffaqiyatlarni boshlab keldi. Birinchi 
bosqichdaligidayoq respublika miqyosidagi 
yana bir tanlovda oltin medalga ega boʻldi. 
Yoshlar ishlari agentligi,  Ijtimoiy himoya 
milliy agentligi tomonidan oʻtkazilgan 
auksionlarda qatnashdi. Sanʼatshunoslik 
fakulteti dekani Ahmadjon Bobojonov u 
haqida shunday deydi:

maTONaT ILa YaraTILaYOTgaNsanʼat asarlari

Ahmadjon MELIBOYEV, 
Oʻzbekistonda xizmat koʻrsatgan 

jurnalist yaxshi-yomonning, foyda-ziyonning farqiga 
boshqalardan koʻra ertaroq borib ulgʻayadi. Vaqti 

kelib, oʻz farzandlariga ham shu ruhda tarbiya 
beradi.

Demak, halol-pok yashash, oʻzidan 
yaxshi nom qoldirish fazilati otadan 
bolaga, boladan nabiraga meros boʻlib 

boraveradi. Shunday uzluksizlikka erishilgan 
joyda ijtimoiy adolat, maʼnaviy komillik boʻy 
koʻrsatadi. Hayot zavqli boʻladi.

Hunarli bolalar zehnli, xushmuomala, 
bilmagan narsalarini bilishga qiziquvchan boʻlib 
ulgʻayadi. Tarbiyasizlik, johillik, odob-axloqqa 
zid xatti-harakatlar hamma joyda bekorchilikdan, 
birovning hisobiga kun koʻrishdan, pok va nopokni 
ajrata olmaslikdan, tarbiya ishiga beparvolikdan 
kelib chiqadi. Bir ishning etagidan tutmagan bola 
oilasiga, ota-onasiga, jamiyatga jiddiy tashvish 
keltirishi mumkin.

Bitta bekorchi yoki tarbiyasizning yoniga 
ikkinchi bekorchi, uchinchi tarbiyasiz, toʻrtinchi 
qarovsiz bola qoʻshilsa, tuzatish qiyin, muammo 
paydo boʻladi. Bolani yoshligida toʻgʻri yoʻlga 
solish oson, ammo “koʻcha tarbiya”sini olib 
voyaga yetgach, bu yoʻldan qaytarish gʻoyat 
mushkul.

Bundan ancha yillar avval tahririyatga kelgan 
otadan kim boʻlib ishlashini soʻraganimda, u 
hech ikkilanmay: “Olti bolaning otasi lavozimida 
ishlayman”, deb javob bergani yodimda. 

Suhbatimiz davomida bu javobdan qoniqqanman.
Hayotda har bir kishi kasb-kori, turmush tarzi, 

bu yorugʻ olamda yashashdan maqsad-muddao-
sini oʻzi belgilaydi. Kimdir halol mehnat bilan rizq 
topishni, farzandlarini el-yurt koriga yaraydigan 
inson qilib tarbiyalashni, jamoada, mahallada 
yaxshi nom qoldirishni oʻylaydi. Boshqa birov 

esa hech narsani oʻylamaydi, boshini qotirmaydi, 
oʻtkinchi hoyu-havasga, kundalik huzur-halovatga, 
yaxshi yeb-ichmoqlikka beriladi. Bunday kishi 
ota-onalik burchini ham unutadi. Faqat shu 
emas, hayotda oʻz yoʻlini topa olmagan kishilar 
aksariyat hollarda badjahl, qoʻrs, birovning dilini 
vayron qilmasa, koʻngli oʻrniga tushmaydigan, 
janjal koʻtarib, kimningdir tinchini buzishdan 
rohatlanadigan kimsalardir.

Bir-biriga tamomila zid bu ikki xil turmush 
tarzi xususida nimalar deyish mumkin? Har bir 
kishi oʻzi ekkan, parvarishlagan hosilni oʻradi. 
Shoir yozganidek, bu dunyoda kim nimani 
izlasa, shuni topadi. Dono xalq gʻaraz va hasad 
bilan yashaydigan, umrida savob ish qilmagan, 
faqat shaxsiy manfaatini oʻylaydigan kishilarni 
xushlamaydi, bundaylardan uzoqroqda boʻlishni 
ep koʻradi va, aksincha, imon-eʼtiqodli, halol-pok, 
mehnatsevar, elsevar kishilarni ulugʻlab, hurmat 
qiladi,  izzat-ikromini, obroʻyini joyiga qoʻyadi.

Bu ikki holatga chuqurroq nazar tashlasak, 
shaxsiy turmush tarzini belgilashning Sharq va 
Gʻarbga xos ikki jihatiga duch kelamiz. Sharqda 

jamoa boʻlib yashash, oila,  kundalik turmushda 
uchrab turadigan muammolarni bahamjihat 
hal qilish muhim boʻlsa, Gʻarbda alohidalik 
(individuallik), oʻzi uchun  sharoit yaratish, 
shaxsiy farogʻatini oʻylash hissi ustun ahamiyatga 
ega. Hech kim boshqa bir kishining hayotiga, 
muammolariga qiziqmaydi. Bu taomilni nainki 
oddiy odamlar, gʻarblik olimlar ham oqlaydi, 
ularning fikricha, jamiyat yaxlitlik, umumiylik sari 
intilmasligi kerak. “Kimda kimning koʻngli boʻlsa, 
qoʻyib bering — oʻynasin”.

Ulugʻ muallim, mutafakkir Fitratning “Sharq 
siyosati” asarida Sharq va Gʻarbning maʼnaviy 
portreti juda aniq tasvirlangan: “Afriqogʻa 
kirgan musulmonlar Amriqo va Afrikoni bosqon 
madaniy ovrupolilardek yerli xalqni bitirmak 
uchun tirishmadilar. Unlargʻa (ularga) madaniyat 
berdilar. Amriqogʻa qoʻnoq boʻlub kirgan Ovrupa 
madaniylari yerli xalqni bitirayozdilar, buni 
bilmagʻan yoʻqdir. Afriqoni bosib olgʻan Ovrupa 
jahongirlari u yerdagi qora xalqni oʻlat kabi 
oʻldirib turalar. Holbuki, musulmonlar Afriqoning 
Jazoir, Tunis, Fas (Markaziy Afrika) kabi 
oʻrinlarini olgʻach, u yerlarni taraqqiy etdurdilar, 
xalqini tinch lanturdilar, unlardan (yerli xalqdan) 
buyuk odamlar yetushtirdilar. Sharq oʻzining 
tarixi, siyosati, hunari, insofi, adolati, axloqi va 
xizmatu eʼtibori bilan uncha yuksalmish, u qadar 
taraqqiy etmish edikim, tasavvuri ham bizning 
miyalarimizga sigʻmaydur. Sharq madaniy 
yirtgʻuchi emas edi. Sharq boshqalarning haqlarini 
olmas edi. Sharq bashariyatning yuksalishi uchun 
tirishar edi. Sharq madaniyat oʻchogʻi, insof 
beshigi, axloq maktabi, bilim madrasasi edi. Biz, 
sharqlik lar, bashariyatga qilgʻan xizmatlarimiz 
uchun bu kungi qonli Ovrupagʻa qarshi yaxshigʻina 
maxtana olurmiz”.

Bu satrlar Sharq oʻz vaqtida buyuk ustozlik 
maqomiga koʻtarilganidan, dunyo qalbini 
yorituvchi ulugʻ makonga aylanganidan dalolat 
beradi.

Tarbiya bir umrlik, avloddan avlodga 
oʻtadigan murakkab jarayon. Shu bois, avvalo, 
tarbiyachining oʻzi tarbiyali boʻlishi kerak. Ota- 
onaning (ustozlarning ham) xatti-harakati, soʻz va 
amallari bola ong-shuuriga marjondek tizilib boradi. 
U kattalar oʻrtasidagi noxush voqealarga, oiladagi 
mojarolarga guvoh boʻlar ekan, koʻngli choʻkadi, 
vujudida oʻkinch, maʼnaviy jarohat paydo boʻladi.

Mahallada turli millat vakillari, turli kasb 
egalari, turli dinlarga eʼtiqod qiluvchilar yonma-
yon yashashadi. Ular mahalladosh sifatida bir-
biriga mehr-oqibat koʻrsatib, turli holatlarda 
yelkadosh boʻlayotgani jamiyatimizning eng 
katta yutugʻi. Mahalla boʻlib yashash bizga ota-
bobolarimizdan qolgan buyuk meros. Shu bois, 
dunyo jamoatchiligining oʻzbek mahallasiga 
eʼtibori kuchaydi.

Taassufki, oila va mahallani boshqacha talqin 
etayotganlar ham yoʻq emas. Ular er- xotin, 
ota-ona va farzandlarning oʻzaro  ahilligidan 

Ilm-maʼrifat, aql-zakovatda hayratlanarli darajaga yetgan 
kishilarga ehtirom bilan ishlatiladigan bir ulugʻ soʻz bor. Bu soʻz 
necha ming yillardan buyon insoniyat qalb olami, ong-shuurini 
yoritib kelayotgan donishmand Sharqqa tegishli, “Ziyo Sharqdan” 
degan haqiqatning buyuk isboti.

Bu — “ustoz” soʻzidir. Yillar oʻtib, 
zehni baland shogirdlar ham ustozlik 
darajasiga yetadi, ilm-urfon yoʻllarida 
yorugʻ yulduzlarga aylanadi, ammo 
oʻzlarini ne ranj ila xat-savodga 
oʻrgatgan, maʼrifat yoʻliga boshlagan 
otadan ulugʻ ustozlariga boʻlgan 
hurmat-ehtiromi qalbini aslo tark 
etmaydi.

Necha yillik umri, koʻzining 
nuri, bilim va tajribasini yosh avlod 
tarbiyasiga bagʻishlagan fidoyilarni 
jamiyatning maʼnaviy ustunlariga 
qiyoslash mumkin. Yoshlarni toʻgʻri 
yoʻlga boshlaydigan, ularga axloqiy tarbiya 
beradigan, imon-eʼtiqodda sobit kishilarga ota 
maqomida ehtirom koʻrsatishning maʼnosi shu. 
Tarix shohidki, bunday insonlarni mehr ogʻushiga 
olgan xalq, millat hech qachon zavol topmagan, 
yoʻlidan adashmagan. Boisi, ustozlar yorugʻ 
olamning ne-ne sinovlarini boshidan oʻtkazgan, 
murakkab vaziyatlarda qanday yoʻl tutishni, 
yagona toʻgʻri yechimlar topishni yaxshi biladi. 
Ulardan saboq olganlarga havas qilsa arziydi.

Ustozlik kasb emas, ammo jamiki kasblarni 
jamlaganda ham hammasidan ustun turadigan 
ulugʻ fazilat, noyob isteʼdod. Odatda biror 
kishi haqida maʼlumot olmoqchi boʻlsak, uning 
ishiga, qaysi oʻquv yurtini tamomlaganiga, 
oʻy-qarashlariga qiziqamiz. Qadimda biror bir 
yoshga baho berishda uning qaysi ustozdan 
saboq olganini bilish muhim boʻlgan. Odobi yoki 
uquvidan koʻngillari toʻlmasa, “He, oʻsha taʼlim 
bergan ustozingdan oʻrgildim”, deyishgan.

Insonning ilmi, odobi hech narsaga qiyoslab 
boʻlmaydigan maʼnaviy javohir hisob lanadi. 
Bunday mulk egalari axloqan mukammal, 
muomala madaniyati havas qilarli, ilmi serqirra, 
har qanday vaziyatda ham tiyrak mushohada bilan 
ish yuritadigan zukko kishilardir. Donishmand 
bobolarimiz ustoz sifatida oʻz shogirdlariga: 
“Agar sen komillikda bagʻoyat yuqori martabaga 
erishgan boʻlsang-da, huzuringga kelgan kishini 
eʼtibor bilan tingla, maqsad-muddaosini tushun va 
shunga qarab ish tut”, deb uqtirgan.

Insonning ichki dunyosi, ruhiy olamini 
anglash murakkab jarayon. Ammo ustoz oldiga 
kelgan oʻsmirning muomalasi, soʻzlash odobi, 
mushohadasidan koʻp narsani, masalan, oilada 
qanday tarbiya olganini, mahalla-koʻyda, jamoat 
joylarida oʻzini tutishini, ustoz koʻrgan yoki 
koʻrmaganini bilib olsa boʻladi.

Baʼzan shunday boʻladiki, hayotda mutlaqo 
uchrashmagan, suhbat qurmagan, yaxshi-yomon 
ishlariga guvoh boʻlmagan kishi bilan qisqa 
muloqot qilib, oddiy salom-alikdan soʻng ham 
uzoq yillik qadrdonlarday doʻstlashib  ketasiz 

va aksincha — kimdir, garchi u sizga yomonlik 
qilmagan, dilingizni ranjitmagan boʻlsa ham, 
koʻnglingizda noxush taassurot qoldiradi, u bilan 
sirdosh yoki yoʻldosh boʻlish niyatidan qaytasiz. 
Odamning yuz-koʻzi va nigohida qalbning aksi 
koʻrinib turadi degan gap bor.

Yoshlar orasida olib borilayotgan maʼnaviy 
targʻibot ishida alloma ajdodlarimizning nomlarini 
farzandlarimizga ibrat qilib koʻrsatamiz, bizgacha 
yetib kelgan ilmiy, maʼrifiy asarlaridan iqtiboslar 
keltiramiz. Chunki ular odob-axloqda, ilmga 
chanqoqlikda, el-yurt uchun beminnat xizmat 
qilishda oʻz davrdoshlarigagina emas, hayotlaridan 
keyingi necha-necha asrlarda ham ibrat namunasi 
boʻlgan.

Bunday fazilatli bir kishi voyaga yetayotgan 
necha yuzlab yoshlarni ulugʻ hidoyat yoʻliga, 
ilm-maʼrifat bogʻiga boshlagan. Kitoblarda 
keltirilishicha, alloma Hamadoniyning taʼsirchan 
nutqini tinglagan, ilmiga, yoqimli talaffuziga 
mahliyo boʻlgan, insoniy fazilatlarini havas qilgan 
ellik ming maʼjusiy ixtiyoriy ravishda islom dinini 
qabul qilgan ekan.

Oilada farzandlarni yoshligidan ilm-hunarga 
oʻrgatish, ularga halol mehnat bilan kun kechirish, 
birovning mulkiga xiyonat qilmaslik, hasad 
koʻchasiga kirmaslik, rahm-shafqatli boʻlish 
zarurligini uqtirish oʻtmish ajdodlardan bizgacha 
yetib kelgan, maʼno-mohiyatini hech qachon 
yoʻqotmaydigan talab. Otalar hazrat Bahouddin 
Naqshbandning oldiga yosh farzandlarini 
olib kelsalar, piri murshid bola biror hunarni 
egallaganmi yoki yoʻqmi — shuni soʻrar, bordiyu 
egallamagan boʻlsa: “Farzandingiz avval hunar 
oʻrgansin, qoʻlidan bir ish keladigan boʻlsin, keyin 
olib keling”, deb maslahat berar ekan.

Bu talabning zamirida juda katta maʼno bor. 
Hunari bor bola vaqtini behuda  oʻtkazmaydi, 

ham kamchilik topadi, farzandlarning ota-
onasi bilan birga yashashi, ulardan xabar olib 
turishni inson erkinligining cheklanishi deb 
hisoblashadi. Gʻarbga qolsa, keksalar bolalariga 
“yuk” boʻlmay, qariyalar uyida istiqomat qilgani 
maʼqul. Donishmand Sharq bunday qarashlarni 
azal-azaldan rad etib kelgan va bundan keyin ham 
shunday boʻladi.

Bugun boʻlinishdan charchagan dunyoni qayta 
taqsimlash, iqtisodiy sohada oʻzga mintaqalardagi 
tabiiy boyliklarga suqlanib qarash, mafkura 
sohasida turli xalqlarning asrlar davomida 
shakllangan turmush tarzini oʻz manfaatlari 
yoʻlida “isloh” qilish, yoshlar ongi va qalbini 
egallash, ularni chalgʻitish kabi nosogʻlom xatti-
harakatlar kuchayib,  turlanib-tuslanib bormoqda.

Bunday harakatlar bir qarashda beozor boʻlib 
koʻrinadigan va hatto jozibali tuyuladigan shakllarda 
olib boriladi. Moddiy man faatdorlik vaʼda qilinadi. 
Hayotiy tajribasi yetarli boʻlmagan, turmushning 
ogʻir sinovlariga duch kelmagan, oilada toʻlaqonli 
tarbiya olmagan, mahalla maktabini oʻtamagan 
yoshlar bunday “joziba”ga tez mahliyo boʻladi.

Sobiq totalitar tuzum paytida insonning ruhiy 
olami eʼtibordan chetda qoldi, imon- eʼtiqod 
toʻgʻrisida fikr yuritishga izn berilmadi. Bu toʻgʻrida 
ogʻiz ochganlar qatagʻonga uchradi. Otasi yoki 
onasining dafn marosimida yuzga fotiha tortgan 
oʻgʻillar jazoga loyiq koʻrildi. Bugungi yosh avlodga 
bu mudhish chek lovlarni takror-takror eslatib 
turishdan charchamasligimiz zarur.

Shunday qilinmasa, yillar oʻtib, istiqlolga 
goʻyoki oʻz-oʻzidan, hech bir tashvishsiz, 
yoʻqotish lar, iztiroblarsiz erishganimizday, 
bu ulugʻ neʼmat tap-tayyor holda osmondan 
tushganday boʻlib qoladi, hayot istiqloldan 
avval ham goʻzal, sermazmun edi, degan safsata 
tasavvur kuchayadi.

Buyuk faylasuf Konfutsiyning maʼnaviy-
falsafiy taʼlimoti maʼrifatli dunyo ahlini hamma 
zamonlarda ham qiziqtirib kelgan. Uning 
“Oʻzingga ravo koʻrmagan narsalarni boshqalarga 
ham ravo koʻrma, ezgulikka ezgulik, yovuzlikka 
adolat bilan javob qaytar, avvalo, oʻzingni angla, 
jamiyatda va oilada qaror topgan anʼanalarga 
muhabbat bilan qara, ularni unutma va qadrla, 
ajdodlar xotirasini yodingda tut” kabi axloqiy 
hikmatlari bor. Bu taʼlimot yillar, asrlarni ortda 
qoldirib, beqiyos qudrati, hayotiyligi, ayni paytda 
sodda va tushunarli ekani bilan yashab kelmoqda. 
Uning nomi dunyoning toʻrt buyuk donishmandlari 
qatorida tilga olinadi. 1988-yili Nobel mukofoti 
hayʼatining Parijdagi yigʻilishida qabul qilingan 
murojaatnomada bunday soʻzlar bor: “Insoniyat 
yangi XXI asrda yashab qolishni istasa, bundan 
yigirma besh asr avval yashab oʻtgan Konfutsiy 
taʼlimotidan yaxshi xabardor boʻlmogʻi va unga 
amal qilmogʻi darkor”.

Konfutsiyning mana bu hikmatlari gʻoyat 
chuqur maʼnoga ega: “Qushlar oʻlim oldidan 
alamli qichqirishadi, odamlar esa muhim va 
eng zarur narsalar toʻgʻrisida soʻzlashadilar”, 
“Odamlar uchun suv va olov muhim, ammo 
insongarchilik ulardan koʻra ham muhimroq. 
Men suv va olov tufayli halok boʻlgan odamlarni 
koʻrdim, ammo insongarchiligi uchun halok 
boʻlgan birorta odamni koʻrganim yoʻq”.

Ikki yoʻl, ikki taqdir. Har kimniki oʻziga 
buyursin.

SHarQ Va g‘arB: 
IkkI YO‘L, IkkI TaQDIr

Birni koʻrib fikr qil, mingni koʻrib shukr qil, degan naql bor. Lekin koʻp 
hollarda unga hammamiz ham birdek amal qilavermaymiz. Koʻzlari 
koʻrishdan, oyoqlari yurishu qoʻllari ushlashdan mosuvo boʻlganlar 
qismatini koʻrib, shu fikrga borasan kishi. Sirdaryolik Karomat 
Ahmadqulova oyoqlari bilan chizayotgan suratlarga boqib, rosti, 
imkoniyatlarimizning juda kam qismidan foydalanishimizni anglab yetdim.

UshbU maqolani qoraqalpoq tilida ham 
o‘qish UchUn qr-kodni skaner qiling!

